
Caiteachas 2009 
Bhí caiteachas an Státchiste ar Iompar 21 don 
bhliain beagán os cionn €2.1 billiún (€1.44 billiún 
ar chlár na mbóithre náisiúnta agus os cionn 
€670 milliún ar thionscadail iompar poiblí). 
Caitheadh maoiniú iomlán de €450 milliún ó 
chomhpháirtíochtaí príobháideacha poiblí (PPP) ar 
thionscadail bóithre náisiúnta. 

Is é seo an ceathrú tuarascáil bhliantúil don Rialtas 
ó Ghrúpa Monatóireachta Iompar 21. Is é Iompar 21 
clár infheistíochta an Rialtais d’fhorbairt bonneagair 
iompair don tréimhse 2006 go 2015. Tá soláthar ann 
d’infheistíocht i mbóithre náisiúnta, in iompar poiblí 
agus in aerfoirt réigiúnacha.

Iompar 21

Tuarascáil Bhliantúil ar Dhul Chun Cinn 2009

Achoimre Fheidhmeach

Forléargas ar Dhul Chun Cinn na 
dTionscadal 
Tugadh ocht dtionscadal bóithre náisiúnta chun 
críche i 2009. Cuid den ollchlár mótarbhealaí idir-
uirbeacha cúig cinn acu sin agus ag deireadh 
2009 bhí 75% den líonra mótarbhealaigh seo 
críochnaithe agus oscailte do thrácht. Cuireadh 
tús le obair thógála ar Sheachbhóthar N21 Oileán 
Ciarraí agus leanadh leis na hoibreacha ar naoi 
dtionscadal bóithre náisiúnta eile.

Críochnaíodh roinnt tionscadal iompair poiblí i 
rith na bliana lena n-áirítear an síneadh ar iarnród 
comaitéara Chorcaí ó Ghleanntán go Mainistir 
na Corann, Tionscadal Iarnróid Chill Dara agus 
Síneadh Luas Cheantar na nDugaí i mBaile Átha 
Cliath. Críochnaíodh an tógáil ar Chéim 1 de 
Chonair Iarnróid an Iarthair ó Inis go Baile Átha 
an Rí, agus tá oscailt na líne sceidealaithe do 
dheireadh Mhárta 2010.

Leanadh leis an tógáil ar Chéim 1 d’Iarnród na 
hUaimhe ó Chluain Saileach go dtí An Bealach, ar 
Thionscadal Athchomharthaíochta Lár Chathair 
Bhaile Átha Cliath agus ar shíntí Líne Luas Choill na 
Silíní agus Iarthar na Cathrach i Mórcheantar Bhaile 
Átha Cliath. Lean obair phleanála ar aghaidh ar 
go leor tionscadal eile lena n-áirítear an Meitreo 
Thuaidh agus an Clár DART Faoi Thalamh.

Rinneadh dul chun cinn substaintiúil ar chur i 
bhfeidhm bearta tosaíochta bus i mBaile Átha 
Cliath agus sna cathracha réigiúnacha, lena 
n-áirítear Mórlána Bus Fhaiche an Choláiste sa 
phríomhchathair. Chuir Bus Éireann os cionn 90 
bus nua inrochtana lena bhflít. Leanadh leis 
an sár-dhul chun cinn maidir le feabhas a chur 
ar inrochtaineacht iompair poiblí. Rinneadh 
uasghrádú ar na stáisiúin iarnróid ar phríomhlínte 
Chorcaí agus na Gaillimhe agus ar líonraí 
bhruachbhailte Bhaile Átha Cliath. Tá rochtain 
iomlán ar ochtó ocht faoin gcéad de bhusanna, ar 
72% de na bealaí agus ag 46% de na stadanna bus 

Earnáil €m Táirgeacht
Iomlán an Státchiste 

Caiteachas na PPP
(Meastachán)

Táirgeacht Iomlán  
Caiteachais 

€m €€m €€m

Bóithre Náisiúnta 1,443.4 450 1893.4

Iompar Poiblí 673.7 - 673.7

Aerfoirt Réigiúnacha 7.2 - 7.2

Iomlán 2,124.3 450 2,574.3

ar ghréasán Bhus Átha Cliath agus tá rochtain 
iomlán ar fhlít cathrach Bhus Éireann agus ar an 
gcuid is mó dá stáisiúin bus. 

Leanadh le tionscadail sábháilteachta agus 
slándála agus le huasghrádú rúidbhealaí ag na 
haerfoirt réigiúnacha agus osclaíodh foirgneamh 
nua críochfoirt ag Aerfort Iarthar Éireann, Cnoc 
Mhuire.

Monatóireacht agus Measúnú 
Bhuail Grúpa Monatóireachta Náisiúnta Iompar 
21, atá faoi shainordú an Rialtais chun maoirsiú a 
dhéanamh ar fheidhmiú Iompar 21, le chéile ar 
cheithre ócáid i rith 2009. Le linn na gcruinnithe 
rinne an Grúpa athbhreithniú ar chaiteachas 
agus ar dhul chun cinn thionscadal Iompar 21. 
Cheadaigh an Grúpa treoirlínte athbhreithnithe 
breithmheasa agus athbhreithnithe iar-
thionscadail do thionscadail iompair freisin. 

Leanadh le clár iniúchta Iompar 21 i 2009 
inar dearnadh iniúchadh breithmheasa 
agus feidhmithe fisiciúla i rith na bliana ar sé 
thionscadal éagsúla Iompar 21. Bhí torthaí na 
n-iniúchtaí sásúil go maith.

Bhuail Bord Cláir Iompar 21, atá freagrach as 
clúdach caipitil Iompar 21 a bhainistiú, le chéile 
ar thrí ócáid déag sa bhliain 2009 chun dul chun 
cinn tionscadail agus riachtanais mhaoinithe 
a phlé. Chun an t-athrú ar an timpeallacht 
eacnamaíochta a thógáil san áireamh, rinne an 
Bord athbhreithniú ar thosaíochtaí infheistíochta 
Iompar 21 go 2015 agus rinneadar moltaí maidir 
le tionscadail bóithre náisiúnta agus iompair 
phoiblí.

Faisnéis agus Cumarsáid 
Leanadh le feidhmiú straitéis cumarsáide Iompar 
21 le linn 2009, le béim faoi leith ar fheabhas a 
chur ar láithreán gréasáin Iompar 21 agus ar 
chomhoibriú idir na gníomhaireachtaí feidhmithe 
éagsúla maidir le saincheisteanna cumarsáide a 
chur chun cinn.

Ionchais do 2010
Tá os cionn €1.7 billiún de mhaoiniú ón Státchiste 
leithroinnte ar Iompar 21 don bhliain 2010. Tá 
briseadh síos de réir na hearnála ar an maoiniú 
agus ar mheastachán PPP na bliana leagtha 
amach sa tábla thíos:

Earnáil €m 2010  
Exchequer 

Provision

PPP 
(measta)

Total Estimated 
Expenditure 

Provision

€m €€m €€m

Bóithre 
Náisiúnta

1,114 209 1,323

Iompar Poiblí 615 - 615

Aerfoirt 	
Réigiúnacha

4 - 4

Iomlán 1,733 209 1,942

Beidh an mórlíonra mótarbhealaí idiruirbeacha 
go léir, chomh maith le huasghrádú an M50 agus 
an M3 Cluain Aodha go Tuaisceart Cheanannais,   
críochnaithe faoi dheireadh 2010. Leanfar leis 
an obair ar N18 Croisín go An Gort agus ar 
Sheachbhóthar N21 Oileán Ciarraí. Déanfar 
soláthar do PPPanna ar Shlí an Atlantaigh agus ar 
bhóthar an N11 a chur chun cinn. 

Osclóidh Slí Iarnróid an Iarthair ar an 29 Márta. 
Críochnófar Céim 1 de Líne Iarnróid na 
hUaimhe ó Chluain Saileach go dtí An Bealach 
agus an Líne Luas go Coill na Silíní chomh 
maith i 2010. Leanfaidh an obair phleanála 
ar phríomhthionscadail iompair phoiblí eile ar 
aghaidh lena n-áirítear an Meitreo Thuaidh agus 
an Clár DART Faoi Thalamh.

Is é seo an ceathrú tuarascáil bhliantúil ar dhul chun 
cinn Iompar 21 don Rialtas ón nGrúpa Monatóireachta 
Iompar 21. Déanann an Tuarascáil cur síos ar an dul 
chun cinn a rinneadh ar na tionscadail agus ar na cláir 
a chomhdhéanann creat infheistíochta Iompar 21 le 
linn 2009.  
Chomh maith leis sin leagann sé amach caiteachas 
na bliana agus tugann sé tuairisc cothrom le dáta 
ar an monatóireacht, ar an measúnú agus ar na 
gníomhaíochtaí cumarsáide a tharla. 
Ar deireadh, tugann an tuarascáil achoimre gearr ar 
an gcaiteachas agus ar an bhfeidhmiú tionscadail atá 
pleanáilte do 2010.

Iompar 21

Tuarascáil Bhliantúil ar Dhul Chun Cinn 2009

Caiteachas i 2009

Ba beagán os cionn €2 billiún a bhí i suim 
mhaoinithe an Státchiste a leithroinneadh ar 
Iompar 21 i 2009 tar éis an Bhuiséid Fhorlíonta 
in Aibreán. Áiríodh ansin suim de €77.5 milliún a 
tugadh ar aghaidh ó 2008. Measadh freisin ag tús 
na bliana go dtiocfadh €367 milliún ó mhaoiniú 
príobháideach do bhóithre PPP dola-bhunaithe. 

Taispeánann an tábla thíos an briseadh síos de réir 
na hearnála ag tús na bliana:

Earnáil €m Soláthar 
an 

Státchiste 
2009 

Méid 
tugtha ar 
aghaidh 

ó 2008

Meastachán 
(PPP)

Soláthar 
measta 

caiteachais 
iomlán 

€m €m €m €m

Bóithre 
Náisiúnta

1,402 37 367 1,806.0

Iompar 
Poiblí

628 40.5 - 670.5

Aerfoirt 
Réigiún
-acha

10 - - 10.0

Iomlán 2,040 77.5 367 2,486.5

Taispeánann an tábla thíos an briseadh síos den 
táirgeacht caiteachais foriomlán do Iompar 21 i 
2009:

Earnáil €m Táirgeacht 
Iomlán an 
Státchiste

Caiteachas 
PPP (measta)

Táirgeacht 
Caiteachais 

Iomlán

€m €m €m

Bóithre 
Náisiúnta

1,443.4 450 1,893.4

Iompar 

Poiblí 

673.7 - 673.7

Aerfoirt 
Réigiún	
-acha

7.2 - 7.2

Iomlán 2,124.3 450 2,574.3

Bhí an táirgeacht tuairim is €88 milliún níos mó ná 
an meastachán bunaidh don bhliain agus bhí 
táirgeacht an Státchiste ag teacht leis an sprioc 
agus caiteachas na gcomhpháirtíochtaí poiblí-
príobháideacha (PPP) chun cinn ar an sprioc.

Feidhmiú Clár agus Tionscadal i 2009

Iompar Poiblí
Tá dul chun cinn suntasach déanta ar thionscadail 
iompair ar fud na tíre ó cuireadh tús le Iompar 
21 in 2006. Tá ceann de na flíteanna busanna 
idirchathrach is óige san Eoraip againn anois 
maraon le iosta cothabhála iarnróid den chéad 
scoth i bPort Laoise, seirbhísí iarnróid comaitéara 
nua do Chorcaigh, roinnt stáisiún iarnród 
comaitéara nua i Mórcheantar Bhaile Átha Cliath, 
síneadh nua ar an Luas chuig Dugthailte Bhaile 
Átha Cliath agus flíteanna busanna méadaithe 
ar fud na tíre. Faoi dheireadh 2010, beidh seirbhísí 
iarnróid againn idir Luimneach agus Gaillimh, 
síneadh nua ar an iarnród ó Chluain Saileach go 
dtí An Bealach i gCo. na Mí agus síneadh nua eile 
ar an Luas chuig Coill na Silíní i nDeisceart Bhaile 
Átha Cliath. Tá iompar poiblí in Éirinn athraithe ó 
bhun ag na tionscadail seo agus cuireann siad go 
mór le cuspóirí bunaidh Iompar 21 a bhaint amach 
- rochtain, caighdeán, inbhuanaitheacht níos fearr 
agus acmhainneacht mhéadaithe ar an líonra 
iompair phoiblí. 

Cuireann na tionscadail sin go mór le 
hacmhainneacht táirgiúlachta na hÉireann chomh 
maith. Léiríonn tionscadail iompair phoiblí aischur 
eacnamaíochta láidir, mar atá le feiceáil sa sampla 
a leanas: 

Tionscadal Glanluach 
Reatha

Cóimheas 
Chostas 
Sochair

Ráta Aischuir 
Inmheánach

Líne Luas go 
Iarthar na 
Cathrach

€779m 5.11 29.7%

Líne Luas go Coill 
na Silíní

€1,207m 3.33 13.2%

Líne Luas chuig 
an Point

€10m 1.08 6.1%

33 carr iarnróid 
Intercity

€28.6m 1.85 12%

Líne iarnróid 
Corcaigh – 
Mainistir na 
Corann

€215m - 14.4%

Bealach Chill 
Dara

€425m - 12.4%

Léirítear an dul chun cinn atá déanta ar 
thionscadail aonair i rith 2009 thíos. 

Iompar Poiblí - Iarnród

Iarnród Comaitéara Chorcaí – An Gleanntán go 
Mainistir na Corann 

Críochnaíodh an obair ar an líne i rith an 
tsamhraidh agus osclaíodh go hoifigiúil í ag stáisiún 
Mhainistir na Corann an 30 Iúil. Cuireadh tús le 
seirbhísí sceidealta an 4 Lúnasa, le fiche haon 
traein ag taisteal idir Corcaigh agus Mainistir na 
Corann gach lá, agus seirbhísí ag rith gach tríocha 
nóiméad ag buaicamanna ó Luan go hAoine.

Slí Iarnród an Iarthair – Céim 1

Is é atá i gcéim 1 den tionscadal seo ná 
athshuíomh an líne atá ann cheana ó hInis go 
Baile Átha an Rí, a éascaíonn soláthar seirbhísí idir 
Gaillimh agus Luimneach. Tá stáisiúin nua tógtha i 
nDroichead Abhann Ó gCearnaigh, an Gort, Ard 

Raithin agus Creachmhaoil. Críochnaíodh an 
obair ar an líne i mí na Nollag agus osclófar go 
hoifigiúil í ar 29 Márta 2010. Osclófar stáisiún nua in 
Órán Mór ag tráth níos déanaí. 

Tionscadal Iarnróid Chill Dara

Bhain cuid den tionscadal seo le cuid de iarnród  
Mhic Euistín - Chill Dara, idir Gort na Silíní agus 
Collchoill, a mhéadú faoi cheathair agus le 
hobair eile mar chomharthaíocht agus forbairt 
stáisiúin. Tá ceithre stáisiún nua tógtha ar an líne 
iarnróid: Collchoill & Cill Droichid, a d’oscail i mí 
Bealtaine 2009, agus Baile Adaim, 	
An Pháirc Thiar/Gort na Silíní agus Cluain Dolcáin/
Cnoc an Fhuaráin. Is éard atá i gceist leis an 
líne iarnróid a mhéadú faoi cheathair ná go 
mbéifear in ann seirbhísí achar fada agus seirbhísí 
comaitéara a dheighilt agus feabhsófar luas agus 
acmhainneacht seirbhísí comaitéara, réigiúnacha 
agus idirchathracha dá bharr. Críochnaíodh an 
obair ar an líne i mí na Nollag 2009. 

Rothra Intercity

Críochnaíodh céim 1 den tionscadal seo in 
2007 nuair a thosaigh 67  carráiste iarnróid 
gluaisteora Intercity i mbun seirbhíse ar bhealach 
Bhaile Átha Cliath – Corcaigh. D’éascaigh sé 
sin tús na seirbhísí aghaidh-cloig, gach uair an 
chloig ar an mbealach, le méadú suntasach 
acmhainneachta. Tá freagairt dhearfach ann ó 
phaisinéirí le ardú 12% i líon na bpaisinéirí in 2008 
thar 2006. Bhí laghdú i líon na bpaisinéirí feadh an 
líonra iarnróid in 2009 mar thoradh díreach ar na 
deacrachtaí eacnamaíochta atá ann faoi láthair.

Críochnaíodh céim 2 in 2009 agus tá 177 
carranna iarnróid nua InterCity i mbun seirbhíse 
anois ar na bealaí seo a leanas; Sligeach, Cathair 
na Mart, Gaillimh, Luimneach, Ciarraí, Port 
Láirge, Guaire, Port Laoise, Baile Átha Luain agus 
Ceatharlach. Mhéadaigh na seirbhísí ar bhealach 

iarnróid Sligeach – Bhaile Átha Cliath ó trí cinn 
in aghaidh an lae in 2005 go dtí ocht gcinn in 
aghaidh an lae in 2007 agus tháinig ardú 19% ar 
thurais phaisinéirí, ó 1.13 milliún in 2006 go dtí 1.34 
milliún in 2008. 

Baineann céim 3 den tionscadal seo le 51 carr 
iarnróid breise Intercity a fháil. Cuireadh an 
t-ordú isteach i mí na Nollag 2008 le Mitsui-Rotem. 
Seachadfar na carranna iarnróid agus rachfaidh 
siad i mbun seirbhíse faoi 2012 agus beidh siad i 
bhfeidhm ar bhealaí comaitéara seachtracha 
Bhaile Átha Cliath.

Líne iarnróid na hUaimhe – Céim 1

Táthar i mbun tógála faoi láthair ar an líne 
iarnróid ráille dúbailte 7.5 ciliméadar, a thiocfaidh 
amach ó líne Mhaigh Nuad ag Cluain Saileach 
agus tiocfaidh deireadh leis ag an acomhal le 
Mótarbhealach M3 ag An Bealach. Leagadh 
na chéad ráillí ag Stáisiún Pháirc Hans an 30 
Deireadh Fómhair. Beidh carrchlós le 1,200 spás 
ag Stáisiún An Bealach ar an M3 agus beidh sé 
ar an áis Pháirceála agus Taistil is mó sa tír. Beidh 
300 spás páirceála agus taistil i nDún Búinne. Tá 
an líne sceidealaithe le hoscailt sa dara leath de 
2010.

Tionscadal Athchomharthaíochta Iarnróid Lár 
Chathair Bhaile Átha Cliath

Déanfaidh an tionscadal seo uasghrádú 
ar chomharthaíocht chun freastal ar 5 treo 
traenach breise in aghaidh na huaire (suas ó 12 
faoi láthair go dtí 17) sa Cheantar Lár Cathrach 
ríthábhachtach. Tá dul chun cinn maith fós á 
dhéanamh ar an tionscadal. Cuireadh tús le 
hoibreacha tógála/suiteála go luath in 2009 
agus táthar ag súil go mbeidh an tionscadal 
críochnaithe faoi 2012. 

Feidhmiú Clár agus Tionscadal i 2009

DART Faoi Thalamh

Tá réamhdhearadh an tionscadail seo curtha i 
gcrích, tionscadal a bhfuil soláthar ann do líne 
iarnróid nua, i dtollán den chuid is mó, chun Líne 
Iarnróid an Tuaiscirt atá ann cheana a nascadh 
le línte iarnróid a thagann amach as Stáisiún 
Heuston . Táthar i mbun oibre i láthair na huaire ar 
dhearadh, imscrúdú geoiteicniúil agus ar staidéar 
tionchair comhshaoil a ullmhú lena n-áirítear 
tuarascáil seandálaíochta mhionsonraithe. Tá súil 
ag Iarnród Éireann iarratas ar ordú um iarnród a 
chur faoi bhráid an Bhord Pleanála i rith 2010 i leith 

an tionscadail atá anois á chur chun cinn mar 
Chomhpháirtíocht Phríobháideach Phoiblí. 

Clár Sábháilteachta Iarnróid

Tá os cionn €1 billiún infheistithe i sábháilteacht 
iarnróid ó 1999. Dhírigh sé sin den chuid is mó 
ar athsholáthar agus athnuachan ráillí, dúnadh 
chrosairí comhréidh agus uasghrádú, fálú, 
gearradh agus cobhsú claífort, oibreacha chosaint 
cósta, agus iomláine struchtúr a uasghrádú. 
Cuireadh tús leis an tríú Clár Sábháilteachta 
Iarnróid (2009-2013) in 2009. Soláthraíonn an clár 

Líne Comaitéara Chorcaí-Mhainistir na Corann

D’oscail an tAire Iompair, Noel Dempsey T.D. líne 
nua Chorcaí-Mhainistir na Corann go hoifigiúil an 
30 Iúil 2009. 

Oibríonn 21 traein san iomlán in aghaidh an lae 
idir Corcaigh agus Mainistir na Corann le seirbhísí 
ag rith gach 30 nóiméad ag buaicamanna, agus 
gach uair an chloig ag lagthréimhsí, Luan go 
hAoine. Oibríonn seacht traein déag an dá threo 
ar an Satharn, agus oibríonn ocht traein an dá 
threo ar an Domhnach. 

Ní mhaireann an t-aistear idir Mainistir na Corann 
agus Corcaigh ach 23-24 nóiméad agus déanann 
na traenacha ar fad freastal ar na stáisiúin nua i 
Mainistir na Corann agus Carraig Thuathail, chomh 
maith leis an Gleanntán, An tOileán Beag agus 
Stáisiún Kent. 

Chomh maith le seirbhís comaitéara láidir a chur 
ar fáil, táirgeann amchlár nua Mhainistir na Corann 
naisc iontacha chuig seirbhís Intercity Chorcaí-
Bhaile Átha Cliath, a uasmhéadaíonn leas an 
infrastruchtúir nua seo. 

D’fhéadfaí na seirbhísí a leathnú tuilleadh amach 
anseo go dtí gach 15 nóiméad, de réir mar a 
bhíonn éileamh. 

Oibríonn carr iarnróid comaitéara le dhá charráiste 
gach seirbhís, le hacmhainneacht do 320 paisinéir, 
lena n-áirítear áit suite do 129 paisinéir. Tá ardáin 
tógtha chun freastal a dhéanamh ar mhéadaithe 
amach anseo go traenacha le cheithre carráiste. 

Áiríodh ar an infheistíocht €75 milliún ar líne 
Mhainistir na Corann:

- 	 na ráillí ar an líne iarnróid idir An Gleanntán 
agus Mainistir na Corann atá imithe i léig a 
huasghrádú, trí ráille aonair le lúb pasála a 
sholáthar ag Carraig Thuathail

- 	 córas comharthaíochta nua a sholáthar

- 	 dhá stáisiún nua a thógáil i Mainistir na Corann 
agus Carraig Thuathail, lena n-áirítear áiseanna 
páirceála carr (340 spás agus 180 spás faoi 
seach), ardaitheoirí agus droichid choisithe

- 	 droichid a chur in áit an raon crosairí comhréidh 

- 	 obair infrastruchtúir eile ar nós oibreacha 
droichead, teorann agus draenála



11



12
Iompar 21

Tuarascáil Bhliantúil ar Dhul Chun Cinn 2009

Feidhmiú Clár agus Tionscadal i 2009 

beartaithe do chaiteachas de €513 milliún ar 
an iomlán thar 5 bliana, agus tá os cionn $443 
milliún de sin dírithe ar infheistíocht infrastruchtúir 
agus beagnach €70 milliún dírithe ar fheabhsú 
leanúnach na gcóras bainistíochta sábháilteachta, 
lena n-áirítear feidhmíocht daonna. Caitheadh 
€107 milliún san iomlán i rith 2009. I rith na 
bliana leag Iarnród Éireann 26 míle de ráillí síos, 
thóg siad 58 míle d’fhálú nua agus rinne siad 
obair uasghrádaithe ar 13 droichead. Dúnadh 
naoi crosaire comhréidh agus rinneadh obair 
uasghrádaithe ar 147 crosaire. 

Rinneadh obair dheisiúcháin ar tharbhealach 
Mhullach Íde i dTuaisceart Bhaile Átha Cliath 
chomh maith. Dúnadh an tarbhealach i mí Lúnasa 
nuair a thit cuid de phríomhlíne iarnróid Bhaile 
Átha Cliath go Béal Feirste de bharr turnaimh faoi 
ghrinneall na farraige. Críochnaíodh deisiúcháin 
agus d’athoscail an tarbhealach an 16 Samhain 
2009. 

Iompar Poiblí - Busanna
Bus Átha Cliath

In 2008 chabhraigh Iompar 21 le maoiniú chun 100 
bus athsholáthair a cheannach. Bhí na busanna 
sin ar fad i mbun seirbhíse faoin gcéad leath de 
2009 agus imscaradh ar bhealaí éagsúla ar fud 
na cathrach iad. Chinntidh an clár chun busanna 
a athsholáthar nach ndeachaidh an mheánaois 
don flít os cionn 7 mbliana, rud a d’fheabhsaigh 
iontaofacht agus caighdeán seirbhíse. Tá 
buntáistí ollmhóra ann chomh maith i dtéarmaí 
rochtaineachta de mar gheall gur feistíodh na 
busanna nua le saoráidí bordála rochtana éasca 
nua-aimseartha agus buntáistí eile. D’ardaigh 
an líon busanna inrochtaine sa flít go dtí 88%, rud 
a sholáthraigh iompar do níos mó custaiméirí a 
bhfuil deacrachtaí soghluaisteachta acu. In 2009, 
ainmníodh 15 bealach breise Bus Átha Cliath a 
bhfuil urlár íseal orthu ar féidir le cathaoireacha 

rotha rochtain a fháil orthu. Tá rochtain anois ar 
seachtó faoin gcéad de bhealaí Bus Átha Cliath 
agus cuireadh colbhaí inrochtaine isteach in thart 
ar 46% de stadanna bus. 

Bíonn buntáistí i gceist le busanna athsholáthair 
i dtéarmaí astaíochtaí carbóin chomh maith. Tá 
Laghdú Catalaíoch Roghnach (SCR) i bhfeidhm i 
ngach feithicil a tugadh isteach sa flít ó 2007 agus 
táirgeann busanna nua-aimseartha níos lú ná leath 
na n-astaíochtaí CO2 in aghaidh an chiliméadar 
paisinéara i gcomparáid le carr. 

I mí Eanáir 2009 chuaigh an chéad bus leictreach 
hibride riamh de chuid Bus Átha Cliath i mbun 
seirbhíse ar feadh tréimhse trialach trí bliana. Tá 
an bus seo ar an gcéad cheann den chineál sin 
i bPoblacht na hÉireann. Déanann Iompar 21 
maoiniú i bpáirt ar an triail. Comhcheanglaíonn 
an bus mótar leictreach le hinneall dócháin 
inmheánach. Tá réimse buntáistí ag an bhfeithicil, a 
dhear an Wright Group, thar múnlaí bus traidisiúnta 
lena n-áirítear:

•	 Ídiú breosla laghdaithe (34% níos lú ná busanna 
traidisiúnta)

• 	Laghdú in astaíochtaí truailleán ag na leibhéil 
seo a leanas

	 Dé-Ocsaíde Carbóin 31% 

	 Hidreacarbóin 76.5%

	 Aonocsaíd Charbóin 	97.6% 

	 Ocsaíd Nitriúil 12%

• 	 inneall atá 50% níos ciúine ná hinnill bhus 
thraidisiúnta

• 	coscánú athghiniúnach, a úsáideann an 
fuinneamh a chaitear nuair a bhrúitear na 
coscáin chun ceallra an bhus a luchtú.

Bus Éireann

I rith 2009, chuir Bus Éireann os cionn 90 feithicil 
inrochtaine nua lena flít faoi Iompar 21. 



13



14
Iompar 21

Tuarascáil Bhliantúil ar Dhul Chun Cinn 2009

Feidhmiú Clár agus Tionscadal i 2009 

Tugadh isteach dhá chóiste dhá urlár inrochtaine 
ar bhealaí coimaitéara i gCúige Laighean mar 
chuid d’infheistíocht €15 milliún. Tá na cóistí sin in 
ann suas le 78 paisinéir a iompar agus cuireann 
siad 50% le hacmhainneacht bhuaicama ar 
bhealaí le trácht throm. 

Tugadh isteach busanna comaitéara dhá urlár 
agus busanna aon urlár ar sheirbhísí i gCathair 
Chorcaí, agus baineadh úsáid as busanna 
aon urlár agus busanna cathrach do sheirbhísí 
cathartha i Sligeach agus i nDún Dealgan. 

Áirítear ar na bealaí nua bealach 100X Bhaile Átha 
Cliath-Aerfort Bhaile Átha Cliath-Droichead Átha-
An Iúir. Tá ardú suntasach tagtha ar mhinicíocht na 
n-imeachtaí (gach 30 noiméad ag buaicuaireanta) 
ar sheirbhís 133 Chill Mhantáin-Baile Átha Cliath, 
a dhéanann freastal ar Aerfort Bhaile Átha Cliath 
anois chomh maith. 

Oibríonn na feithiclí nua ar fad ag na caighdeáin 
astaíochtaí Eorpacha is déanaí agus tá urlár íseal 
ar féidir le cathaoireachta rotha rochtain a fháil 
orthu ag flít cathrach Bus Éireann anois. 

Aimsiú Feithicle Uathoibríoch agus Eolas Fíor-ama 
do Phaisinéirí

Chuir Bus Átha Cliath tús le trialacha ar chóras 
Aimsithe agus Rialaithe Feithicle Uathoibríoch 
(AVLC). Beidh an córas AVLC ar an ardán 
lenar féidir Eolas Fíor-ama do Phaisinéirí (RTPI) a 
thabhairt isteach. Tá an clár mar chuid de phlean 
foriomlán chun inthuarthacht sheirbhíse níos fearr 
a chinntiú. Mar chuid de phróiseas suiteála an 
AVLC, beidh ríomhaire ar-bord ar fáil do gach bus 
a bheidh in ann gníomhú leis an gcóras raidió 
bus atá ann cheana agus sonraí áite a tharchur 
ar ais chuig iostaí agus pointí monatóireachta 
eile. Ina theannta sin, tarchuirfear sonraí áite bus 
ón gcóras ríomhaire lárnach AVLC chuig ionad 
Rialaithe Tráchta Chomhairle Cathrach Bhaile Átha 
Cliath. Leis sin beifear in ann tosaíocht níos fearr 
a thabhairt do bhusanna ag acomhail rialaithe 
chomharthaí. 

Ba é an chéad bealach a bhain triail as an AVLC 
ná bealach 123, seirbhís tras-cathrach ó Marino 
go Baile Bhailcín. Chomh luath agus a éireoidh leis 
an mbealach sin, déanfar AVLC a leathnú amach 
chuig na bealaí eile ar fad i ngaráiste Chnoc an 
tSamhraidh, agus ansin chuig na garáistí bus ar 
fad. Tá monatóireacht á dhéanamh ar an triail san 
ionad nualárnaithe oibríochta in iosta na Cloiche 

Leithne, ar cuireadh tús leis an 29 Samhain. 

Meastar go mbeidh AVLC i bhfeidhm go hiomlán 
faoi dheireadh 2010. Ag an bpointe sin, beifear in 
ann Eolas Fíor-ama do Phaisinéirí a chur isteach go 
díreach ar scáileáin ag na stadanna bus a inseoidh 
do chustaiméirí nuair a bheidh a bus ag teacht. 
Tá Comhairle Cathrach Bhaile Átha Cliath i mbun 
tionscadail ina gcuirfear scáileáin taispeána in 
airde ag stadanna bus ar fud na cathrach. Beidh 
an t-eolas seo ar fáil trí fhóin phóca agus ar an 
idirlíon. 

Rinne Bus Éireann trialacha ar an gcóras eolais 
fíor-ama do phaisinéirí in 2009. Beidh seirbhís 
na cuideachta níos áisiúla do phaisinéirí mar 
gheall ar an gcóras seo mar go gceadóidh sé 
do chuistaiméirí eolas fíor-ama a fháil ar theacht 
agus imeacht na mbealaí ar fad feadh an líonra 
lánpháirtithe via láithreán gréasáin na cuideachta, 
SMS agus taispeántais phaisinéara ag stáisiúin 
bus. Tá an córas á triail leis an bpobal trí www.
buseireann.ie agus ar chláir taispeána ag stáisiúin 
ar fud na tíre. Tá an tseirbhís le seoladh go foirmiúil 
in 2010. Tá Bus Éireann rannpháirteach freisin i 
dtionscadail Eolais Fíor-ama do Phaisinéirí i mBaile 
Átha Cliath, Corcaigh agus beidh eolas fíor-ama le 
feiceáil in airde ag stadanna bus. 

Tosaíocht Bus – Mórcheantar Bhaile Átha Cliath

Tá sé cinn déag de Chonairí Ardchaighdeáin Bus 
i limistéar Bhaile Átha Cliath anois. I rith 2008, bhí 
meánfhad ama na dturas bus i mbuaicam na 
maidine níos lú ná meánfhad ama na dturas cairr 
comhfhreagrach i 12 ceann as 16 de na conair 
ardchaighdeáin bus (QBC), agus níos mó ná 
10% d’éagsúlacht in 8 gcinn de na QBCanna sin. 
Tá feabhas tagtha ar fad na dturas bus chomh 
maith – tá cúig nóiméad déag gearrtha d’fhad 
ama an turais do QBC Shoird.

Conair Bhus Fhaiche an Choláiste 

Seoladh QBC Fhaiche an Choláiste an 27 Iúil 
2009, agus feidhmíonn sé ó Luan – Aoine idir 
7.00 agus 9.00 agus idir 16.00 agus 19.00. I rith na 
hamanna sin, níl cead ach ag busanna, tacsaithe 
agus rothair taisteal trí Fhaiche an Choláiste.

Rinneadh comparáid idir fad foriomlán na dturas 
ar roinnt de na príomhbhealaí don choicís i 
ndiaidh an chonair bus a thabhairt isteach leis an 
gcoisís chéanna in 2008 agus fuarthas na torthaí 
seo a leanas:

Bealach 77 Tamhlacht sábháladh 5 nóiméad

Bealach 49 Tamhlacht sábháladh 13 nóiméad

Bealach 25a Leamhcán sábháladh 6 nóiméad

Bealach 39 Baile Bhlainséir sábháladh 12 nóiméad

Bealach 38 Baile Bhlainséir sábháladh 13 nóiméad

Bealach 41 Sord sábháladh 10 nóiméad

Rachaidh an t-athbhreithniú beartaithe ar an 
QBC seo ar aghaidh i mí Bealtaine 2010.

Rinneadh obair tosaíochta i rith na bliana chomh 
maith ar na háiteanna seo a leanas, agus tháinig 
feabhas ar fhad na dturas do phaisinéirí bus dá 
bharr:	

• 	Scéim Tosaíochta Bus Oileán Uiséir

• 	 trí chuid de QBC Bhóthar Shoird idir Chearnóg 
Parnell agus Ascaill Uí Choileáin

• 	Lána na Cúlóige - Bóthar Oscair Mhic Thréinir

• 	QBC Bhóthar Mhullach Íde - oibreacha 
feabhsúcháin acomhail idir Halla an Chláir 
agus Stáisiún Uí Chonghaile

• 	Bus Ascaill Chnoc Mhuirfean, idir Bóthar na 
Carraige agus N11

• 	Bóthar Áth an Ghainimh

• 	Bóthar na nGlaschnoc (Cuid de Bhóthar Baile 
Bhailcín)

• 	Lána na Cille idir N11 agus Baker’s Corner, 
lena n-áirítear ar Bhóthar na Mainistreach ag 
tarraingt ar Baker’s Corner

• 	N3 Isteach – ar an taobh thoir d’Acomhal 
Bhaile an Phaslóigh ag tarraingt ar thimpeallán 
Shráidbhaile Bhaile Bhlainséir

• 	Teampall Mhaighréide - Bóthar Bhaile Shéamais

• 	Cill Dara (stadanna bus i gceantair tuaithe).

Tá na scéimeanna tosaíochta bus seo a leanas 
ag céim na tógála faoi láthair:

• 	Cé an Phoirt Thuaidh/Bóthar an 
Chuimhneacháin Céim 1

• 	Bóthar na hUaimhe

• 	Sráid Chlann Bhreasail – Sráid Bhríde – Cuid 1 
Plás Theampall Chríost go dtí Sráid Phádraig

• 	Teach na Giúise Céim 2 Baile Uí Chuilinn - 
Bóthar an tSeandroichid

• 	Bóthar na nGlaschnoc

• 	Acomhal Bhóthar Bhinn Éadair – Bóthar Chnoc 
Shibéal

• 	Acomhal Bhóthar na nGlaschnoc

• 	Acomhal Bhóthar Bhaile Scallart

• 	Faiche Stiabhna

• 	Na Céanna ó Dheas

• 	Bóthar Bhaile Bhlainséir Theas

• 	Acomhal Bhóthar Bhaile Scallart / Páirc Orlaí

Tosaíocht Bus Lasmuigh de Mhórcheantar Bhaile 
Átha Cliath

I gCorcaigh leathnaíodh obair ar Bhealach 
Glas Bhaile an Chollaigh go mór in 2009 (tá an 
tionscadal mór seo ceaptha a bheith críochnaithe 
in 2010), agus ar phleanáil do phairceáil agus 
taisteal bhusbhunaithe sna ceantair mháguaird 
siar ón chathair. I Luimneach críochnaíodh obair ar 
Chéim II de Bhealach Glas Bhóthar Condell agus 
ar chuid den Bhealach Glas ar Bhóthar Inse i ngar 
do Dhroichead an tSáirséalaigh, agus críochnaíodh 
den chuid is mó cuid den Bhealach Glas ar Shráid 
Mulgrave i rith na bliana. I nGaillimh críochnaíodh 
obair ar an lána bus amach ar Bhóthar Bhaile Átha 
Cliath, agus i Phort Láirge críochnaíodh den chuid 
is mó an chéad Bhealach Glas sa chathair (ar 
Bhóthar Dhún Mór). 

Iompar Poiblí – Luas agus Meitreo
Líne Luas Cheantar na nDugaí 

Críochnaíodh Líne Luas Cheantar na nDugaí 
agus osclaíodh an líne go hoifigiúil an 8 Nollaig 
2009. Cuireann an ráille 1.5 ciliméadar le líne 
Thamhlachta go Stáisiún Uí Chonghaile (Líne 
Dearg) ó Stáisiún Uí Chonghaile, trí Cheantar na 
nDugaí go dtí an O2 Arena agus meastar go 
n-iompróidh sé 1.8 milliún paisinéir in aghaidh na 
bliana

Síneadh ar Líne Luas go Coill na Silíní

Rinneadh dul chun cinn maith in 2009 ar thógáil líne 

luas Choill na Silíní i nDeisceart Bhaile Átha Cliath. 
Tá 7.5 ciliméadar curtha leis an Líne Glas, a théann 
ó Fhaiche Stiabhna go dtí Áth an Ghainimh. Táthar 
ag súil go gcríochnófar an tionscadal sa dara leath 
de 2010..

Líne Luas Iarthar na Cathrach

Cuireadh tús le tógáil ar Líne Luas Iarthar na 
Cathrach i mí Eanáir 2009 agus tá ag éirí go 
maith leis. Cuireadh tús le suiteáil an chéad chuid 
d’oibreacha na ráillí i mí Mheán Fómhair. Táthar ag 
súil go gcríochnófar an tionscadal go luath in 2011.

Líne Luas Acomhal Trasna Lár na Cathrach / na Life

Leanfaidh an obair phleanála ar Líne Luas 
Acomhal Trasna Lár na Cathrach/ na Life in 2010 
agus tá sé beartaithe ag an RPA ordú um iarnróid a 
chur faoi bhráid an Bhord Pleanála i rith na bliana. 

Líne Luas Leamhcáin

I ndiaidh dó an chonair bhealaigh is dealraithí 
a roghnófar do Líne Luas Leamhcáin a roghnú 
mí Dheireadh Fómhair 2008, chuaigh an RPA ar 
aghaidh leis an gcéad chéim eile den phróisis 
chomhairle phoiblí in 2009. Shocraigh sé go 
seachadfar an líne i dhá chéim (Línte F1 agus 
F2). Síneoidh Líne F1 ó Bhóthar an Chaisleáin Nua 
i Leamhcán go dtí Stad Blackhorse ar Líne Luas 
Thamhlachta atá ann cheana. Beidh F2 den 
tionscadal, a bheidh faoi réir ag iarratas ar ordú 
um iarnród ar leithligh agus EIS, comhdhéanta 
den chuid ó Líne Luas Thamhlachta ar Shráid 
San Séamas via Sráid Thomáis agus Ardeaglais 
Theampall Chríost go dtí Sráid an Dáma. I mí 
Dheireadh Fómhair, 2009 d’fhoilsigh an RPA fógra 
ag lorg tuairimí ó pháirtithe leasmhara ar an 
bpróiseas measúnaithe tionchair comhshaoil do 
Chéim F1 den Líne Luas beartaithe. Leanfar leis 
an gcomhchomhairle bhreise leis an bpobal agus 
leis na príomhgheallsealbhóirí ar an dearadh 
mionsonraithe lena n-áirítear áilínithe ráillí agus 

suíomh agus leagan amach na stadanna, 
páirceáil agus taisteal, saoráidí iosta agus 
struchtúir ghaolmhara in 2010.

Líne Luas Bhré

Cuireadh obair phleanála do Líne Luas Bhré (Líne 
B2) ó Choill na Silíní chun cinn bunaithe ar an 
rogha bealaigh is fearr a bhí roghnaithe cheana 
féin. 

An Mheitreo Thuaidh

Fuair an RPA an doiciméadú tairisceana bunaidh 
i leith na Comhpháirtíochta Poiblí Príobháidí don 
Mheitreo Thuaidh ó cheithre chuibhreannas 
réamhcháilithe i mí Feabhra. I mí an Mheithimh 
chuir an RPA dhá chuibhreannas ar ghearrliosta, 
Celtic Metro Group agus Metro Express, chun 
leanúint ar aghaidh chuig an gcéim dheiridh 
den phróiseas soláthair PPP. Rachaidh an chéim 
dheiridh soláthair ar aghaidh nuair a bheidh Ordú 
um Iarnród déanta ag an mBord Pleanála. 

Cuireadh tús le héisteacht ó bhéal an iarratais 
d’ordú um iarnród an 1 Aibreán agus tabharfar 
chun críche í i mí an Mhárta 2010.

An Mheitreo Thiar

Cuireadh obair ar iarratas an ordú um iarnród 
chun cinn i rith na bliana. Tá sé beartaithe ag an 
RPA iarratas a dhéanamh ar ordú um iarnród i rith 
2010.

Acmhainneacht an Luas a Fheabhsú

Chuir Céim 1 den tionscadal seo deich méadar 
leis na 26 tram bunaidh ar an Líne Dearg agus 
chuir sé 40% le hacmhainneacht phaisinéara. 

Críochnaíodh Céim 2 den chlár feabhsaithe 
acmhainneachta Luas i rith na bliana. Áiríodh 
ar an gcéim seo soláthar ocht tram nua do na 
línte Luas Dearg agus Glas atá ann cheana. Bhí 
feidhm iomlán leis na tramanna nua agus bhí 
siad ar fáil do sheirbhísí paisinéirí ag deireadh 

mí Mheán Fómhair 2009 agus d’éascaigh siad 
méadú ar acmhainneacht go háirithe i rith 
buaicthréimhsí. 

Síneadh le Luas Cheantar na nDugaí 

D’oscail an tAire Iompair, Mr. Noel Dempsey T.D., 
an síneadh nua le Luas Cheantar na nDugaí an 
8 Nollaig 2009. Tionóladh an oscailt i gColáiste 
Náisiúnta na hÉireann (NCI) ag Stad Luas nua 
Chearnóg an Mhéara/NCI. 

Stadann an líne nua ag Duga Sheoirse, Cearnóg 
an Mhéara, Duga Spencer agus An Pointe agus 
seachadadh í laistigh den tréimhse socraithe ama 
agus laistigh den bhuiséad. 

Meastar go gcuirfidh an líne 1.5 ciliméadar nua 
1.8 milliún turas paisinéara leis an líonra Luas in 
2010. Chosain síneadh Cheantar na nDugaí €90 
milliún. Maireann an t-aistear ó The Point go dtí 
Tamhlacht 52 nóiméad. Maireann an t-aistear ó 
Bhusáras go dtí The Point 6.5 nóiméad. Rachaidh 
tramanna ón bPointe go Tamhlacht gach 6.5 
nóiméad ag buaicamanna (7.00am – 10.00 
am agus 4.00pm go dtí 7.00pm) agus gach 8 
nóiméad ag na hamanna eile go léir. Meastar go 
mbeidh 2 tram as gach 3 tram ag dul go díreach 
ó Thamhlacht go dtí The Point. 

Iompar Poiblí - Inrochtaine
Leanadh le infheistíocht i rith 2009 ar uasghrádú 
infrastruchtúr iompair a bhí ann cheana chun 
freastal ar chaighdeáin inrochtaine. B’ionann 
infheistíocht iomlán sa réimse sin in 2009 agus 
€16.3 milliún. Chuaigh an chuid is mó den 
mhaoiniú sin chuig Iarnród Éireann d’infheistíocht 
leanúnach ar uasghrádú na stáisiún iarnróid, go 
háirithe ar línte na Gaillimhe agus Chorcaí, agus 
ag an Ros agus Lusca, Baile an Lígh agus Baile 
Brigín agus i Mórcheantar Bhaile Átha Cliath. 
Bhí maoiniú suntasach ann chomh maith chun 

colbhaí inrochtaine a chur isteach ag stadanna 
bus i mBaile Átha Cliath. Cuireadh infheistíocht 
bhreise ae fáil do réimse tionscadal Bus Éireann 
agus muirí. 

Mar a luadh roimhe seo, faoi lár 2009, bhí 88% de 
flít Bhus Átha Cliath comhdhéanta de bhusanna le 
hurlár íseal agus ar féidir le cathaoireachta rotha 
rochtain a fháil orthu agus bhí 72% de bhealaí Bhus 
Átha Cliath inrochtaine.

Rinneadh uasghrádú inrochtaine ar dhaichead a 
cúig faoin gcéad de stadanna bus i Mórcheantar 
Bhaile Átha Cliath agus tá an obair sin ar siúl 
go leanúnach. Táthar ag leanúint le stadanna 
bus a uasghrádú sna cathracha cúige ar 
bhealaí a chomhdhéanann cuid de na Conairí 
Ardchaighdeáin Bus/ na Bealaí Glasa.

Thug Bus Éireann isteach seirbhísí cóiste inrochtaine 
le hardaitheoirí do chathaoireacha rothaí ar 
thrí bhealach idirchathrach i rith na bliana. Port 
Láirge/Corcaigh, Gaillimh/Baile Átha Luain agus 
Gaillimh/Baile an Átha. Beidh seirbhísí breise ar 
féidir le cathaoireacha rotha rochtain a fháil orthu 
ar fáil ar sheirbhísí idirchathracha in 2010. Tá trí 
stad bus aitheanta d’uasghráduithe inrochtaine 
chun trialacha in-seirbhíse a éascú le cóistí ar 
féidir le cathaoireacha rotha rochtain a fháil 
orthu a éascú ar bhealach na hUaimhe/Aerphort 
Bhaile Átha Cliath/Ollscoil Chathair Bhaile Átha 
Cliath. Críochnaíodh an obair ar stad na hUaimhe 
agus is gearr go mbeidh an áit feithimh do 
chathaoireacha rotha ag stad Bhaile Átha Cliath 
críochnaithe. 

Faoi lár 2009, bhí caighdeáin inrochtaine Bhus 
Éireann feabhsaithe, seachas na cinn sin i 
Luimneach agus Gaillimh (a chomhdhéanann cuid 
de thograí forbartha níos mó) agus i Ros Láir. Tá 
tús curtha leis an obair chun aistriú stáisiún bus na 
Gaillimhe a aistriú chuig suíomh nua a éascú. Agus 

cabhróidh sé sin chun obair ar an togra forbartha 
níos mó, Máistirphlean na Gaillimhe, a éascú, agus 
áireofar stáisiún bus inrochtaine go hiomlán nua sa 
phlean sin. 

Iompar Poiblí - Ticéadú Comhtháite

Tá córas ticéadaithe comhtháite i Mórcheantar 
Átha Cliath á thabhairt isteach ar bhonn céimnithe, 
bunaithe ar theicneolaíocht Smartcard. Faoi réir ag 
tástáil intí rathúil, leathnófar an Smartcard aonair 
amach in 2010 ar dtús chuig líon beag tástálaithe 
de chuid Dublin Bus le haghaidh tástála tomhaltóra 
beo ar thicéad bliantúil comhtháite Bhus Átha 
Cliath/Luas agus ansin chuig líon beag custaiméirí 
seachtracha. 

Tá oibreoirí bus príobháideacha rannpháirteach sa 
scéim chomh maith agus meastar go nglacfaidh 
roinnt de na hoibreoirí sin, mar aon le seirbhísí DART 
Iarnróid Éireann agus iarnróid comaitéirí agus Bus 
Éireann ar bhonn píolótach, páirt sa scéim i rith 
2011.

Chuir Iarnród Éireann tús le leathadh amach 
céimnithe ar an scéim Smartcard eatramhach 
chuig an bpobal, ag tosú amach le scéim 
phíolótach do líon beag custaiméirí. Ascnóidh an 
scéim eatramach chuig an scéim Smartcard aonair 
do Bhus Átha Cliath agus Luas nuair a sheolfar é. 

Bóithre Náisiúnta
Is é príomhfheidhm mhórghréasán Idiruirbeacha 
na mbóithre náisiúnta ná gur féidir le daoine, earraí 
agus seirbhísí taisteal go sábháilte, go hintuartha 
agus go héifeachtach ar fud na tíre. 

Tá dul chun cinn suntasach déanta ar thionscadail 
bhóithre náisiúnta faoi Iompar 21 agus is féidir an 
tsábháil ama agus na feabhsuithe a ghineann na 
tionscadail ar leith a léiriú go soiléir. De réir mar a 

chríochnaítear gach cuid den mhótarbhealach, 
laghdaítear fad na dturas do charanna agus 
d’fheithiclí tráchtála idir Baile Átha Cliath agus 
ionaid daonra mhóra, méadaítear iontaofacht 
fad na dturas (príomhfhachtóir d’fheithiclí 
tráchtála) agus baintear líon suntasach feithiclí 
de na bailte le seachbhóithre, rud a chabhraíonn 
le timpeallacht agus le caighdeán beatha na 
mbailte sin. 

Soláthraíonn an tábla seo a leanas roinnt samplaí 
den méid ama a sábhailtear le linn turais mar 
thoradh ar thabhairt chun críocha na mbóithre 
ollmhóra idir-uirbeacha (MIUanna): 

Bealach Fad taistil roimh 
an MIU (Nóiméid 

– tipiciúil)

Fad taistil tar éis 
an MIU 

M50 – Teorann 
(91km)

85+ 50 - 55

M50 – Gaillimh 
(194km)

180+ 100 - 105

M50 – 
Luimneach 
(197km)

180+ 105 -110

M50 – 
Corcaigh 
(142km)

200+ 110 -115

M50– Port 
Láirge (116km)

150+ 85 - 90

De ghnáth seachadann tionscadail bhoithre 
náisiúnta aischur eacnamaíochta níos mó ná 
dhá oiread an chostais infheistíochta. Léiríonn 
imscrúdú ar na cásanna gnó do chaoga 
tionscadail bhóithre náisiúnta a críochnaíodh le 
gairid nó atá á dtógáil gur féidir an Cóimheas 
Chostas Sochair (BCR) a chatagóiriú mar seo a 
leanas:

Cóimheas Chostas Sochair Líon na dtionscadal

Níos lú ná 1 3 (6%)

Idir 1 agus 2 19 (38%)

Idir 2 agus 3 13 (26%)

Os cionn 3 15 (30%)

Rinne an NRA agus údaráis áitiúla dul chun 
cinn suntasach in 2009 chun ár líonra bóithre 
náisiúnta a uasghrádú, go háirithe na cúig 
mótarbhealach a nascann Baile Átha Cliath le 
Corcaigh, Luimneach, Gaillimh, Port Láirge agus 
an teorann le Tuaisceart Éireann. Ní bheidh tairbhí 
na hinfheistíochta móire le tuiscint go hiomlán 
go dtí go mbeidh an líonra seo críochnaithe ag 
deireadh 2010. Le níos mó agus níos mó codanna 
den mhótarbhealach nua nó den dhébhealach 
ardchaighdeán ag oscailt, áfach, (osclaíodh 
beagnach 70% den ghréasán do thrácht ag 
deireadh 2009) tá na tairbhí sábháilteachta agus 
na sábháiltí ama láithreacha le feiceáil cheana 
féin.

Críochnaíodh an chéad mótarbhealach, an 
M1 ó Bhaile Átha Cliath go dtí an Teorann le 
Tuaisceart Éireann, in 2007. Críochnaíodh an dara 
ceann, an M6 ó Bhaile Átha Cliath go Gaillimh, i 
mí na Nollag 2009. Tá na trí cinn atá fágtha, Baile 
Átha Cliath go Luimneach, Corcaigh agus Port 
Láirge, ag teacht leis an sprioc go mbeidh siad 
críochnaithe faoi dheireadh 2010.

Tuarascáil Bhliantúil ar Dhul Chun Cinn 2009

Feidhmiú Clár agus Tionscadal i 2009 

Bealach Fad an 
Bhealaigh 

(kms)

Oscailte 
do 

Thrácht 
(kms)

% 
Críochnaithe

M/N1 Baile 
Átha Cliath 
go Tuaisceart 
Éireann 

91 91 100%

M/N4 & M/
N6 Baile Átha 
Cliath go 
Gaillimh

194 194 100%

M/N7 Baile 
Átha Cliath go 
Luimneach

197 87 44%

M/N 7 & M8 
Baile Átha 
Cliath go 
Corcaigh

142 128 90%

M/N7 & M9 
Baile Átha 
Cliath go Port 
Láirge

116 46.5 40%

Iomlán 740 546.5 75%

Críochnaíodh ocht tionscadal bhóithre náisiúnta in 
2009: 

Bealach Scéim

N4 Acomhal Léim an Bhradáin/M50 

M6 Gaillimh go Béal Átha na Sluaighe

N6 Baile Átha Luain go Béal Átha na 
Sluaighe 

M8 Mainistir Fhear Maí go Baile Mhistéala 

M9 Cill Choileáin go Ceatharlach

N25 Seachbhóthar Chathair Phort Láirge

N51 Bóthar Faoisimh Inmheánach na 
hUaimhe 

N52 Seachbhóthar Thulach Mhór

Cuireadh tús le tógáil ar Sheachbhóthar Oileán 
Chiarraí i rith na bliana agus lean obair ar aghaidh 
ar na tionscadail seo a leanas:

Bealach Scéim

M/N3 Cluain Aodha go Tuaisceart 
Cheanannais 

N7 Tollán Luimnigh 

M7 An tAonach go Luimneach

M7 Baile an Chaisleáin go an tAonach

M7/M8 Port Laoise go An Chúlchoill/Baile an 
Chaisleáin

M9 Port Láirge go Cnoc an Tóchair

M9 Ceatharlach go Cnoc an Tóchair

N18 Croisín go An Gort

M50 Uasghrádú ar Chéim 2

Mótarbhealach M6 a thabhairt chun 
críche
Osclaíodh tionscadal mótarbhealach an M6 ó 
Ghaillimh go Bhéal Átha na Sluaighe go hoifigiúil 
an 18 Nollaig, 4 mhí roimh an am a bhí leagtha 
amach agus laistigh de bhuiséad. Síneann 
an scéim 56 ciliméadar ó imeall Chathair na 
Gaillimhe go dtí Baile Átha an Rí go dtí an M6 atá 
ann cheana in oirthear Bhéal Átha na Sluaighe. 
Tá an bóthar nua mar sheachbhóthar anois ag 
Béal Átha na Sluaighe, Eachroim, Cill Rícill, Baile 
Locha Riach, Creachmhaoil agus Órán Mór.

Íslíonn an scéim fad taistil ó Ghaillimh go Béal 
Átha na Sluaighe 25 nóiméad, feabhsaíonn sé 
sreabhadh tráchta, laghdaíonn sé brú tráchta 
agus méadaíonn sé sábháilteacht ar bhóithre do 
thiománaithe. 

Níos tábhachtaí fós, léiríonn críoch an tionscadail 
seo críoch an bhealaigh idir-uirbeach M6 
iomlán, a sholáthraíonn bóthar ar chaighdeán 
mótarbhealaigh an bealach ar fad ó Bhaile Átha 
Cliath go Gaillimh agus táimid anois céim amháin 
níos gaire do chríoch iomlán na gcúig bhealach 
idir-uirbeach ar chaighdeán mótarbhealaigh atá 
le tabhairt chun críche roimh dheireadh 2010.

 

Aerfoirt Réigiúnacha
Lean leathnú amach na dtionscadal ag na 
haerfoirt réigiúnacha in 2009. Áiríodh ar na 
tionscadail sin tógáil limistéir shábháilteachta 
dheireadh an rúidbhealaigh agus / nó uasghrádú 
rúidbhealaigh, agus bearta sábháilteachta agus 
slándála ar nós saoráidí múchta dóiteán agus 
rialuithe níos fearr ar rochtain thaobh an aeir. 

Aerfort Iarthar na hÉireann, Cnoc Mhuire 

Ar an 16 Deireadh Fómhair d’oscail an tAire 
Dempsey críochfort nua ag Aerfort Iarthar na 
hÉireann, Cnoc Mhuire. Go dtí seo, faoi Iompar 
21, tá os cionn €9.4 milliún caite ag an aerfort, ar 
leathnú an chríochphoirt go príomha, ar Chóras 
Tuirlingthe Ionstraime agus ar fhál imlíneach agus 
bóthar. 

Forbairt Reigiúnach agus Pleanáil Spáis
Tá tionchar dearfach suntasach ag an dul chun 
cinn foriomlán ó thaobh chur i bhfeidhm Iompar 
21 ar fhorbairt réigiúnach agus ar iomaíochas 
náisiúnta agus tá sé ag tacú le forbairt fhisiciúil 
níos pleanáilte agus níos inbhuanaithe. 

Tá sábháil ama ar thurais agus iontaofacht 
mhéadaithe fhad na dturas idir na Geataí 
agus na bailte Moil a aithnítear sa Straitéis 
Spáis Náisiúnta ag cur le tarraingteacht na 
suíomhanna seo agus na limistéar máguaird 
do ghníomhaíocht eacnamaíoch agus 
infheistíochta. Tá feabhas tagtha chomh maith 
ag ár gcuid port agus ag ár n-aerfort ar ár 
nascacht chuig pointí rochtana idirnáisiúnta ag 
ár bport agus ár n-aerfort.

Tá críochnú na dtionscadal ar nós Tionscadal 
Bhealach Chill Dara, iarnród Chorcaí Mhainistir na 
Corann agus Slí Iarnróid an Iarthair (Céim 1) agus 
oscailt stáisiúin chomaitéara éagsúla ar an líonra 
iarnróid i ndiaidh creat infrastruchtúrtha a chruthú 
do phleanáil atá bunaithe ar iompar poiblí agus 
forbairt sna háiteanna sin. Tacaíonn sé sin le 
forbairt réigiúnach chothrom agus éascaíonn 
sé cuspóirí Smarter Travel an Rialtais a bhaint 
amach. 



Iompar 21

An Ceathrú Tuarascáil ar Dhul Chun Cinn don Rialtas 2009

Feidhmiú Clár agus Tionscadal in 2009 

Monatóireacht & 
Measúnúd

Tá monatóireacht chúramach á déanamh ag an Roinn 
Iompair agus Grúpa Monatóireachta Iompar 21  
ar na tionscadail agus na cláir faoi Iompar 21 lena 
chinntiú go mbainfear luach ar airgead amach agus  
go bhfuil na tionscadail á meas agus á gcur i bhfeidhm 
de réir dea-chleachtais agus treoirlínte Rialtais. 
Déanann na hailt seo a leanas cur síos ar fhorbairtí in 
2009.

Iompar 21

Tuarascáil Bhliantúil ar Dhul Chun Cinn 2009

Monatóireacht & Measúnú

Grúpa Monatóireachta Iompar 21
Bhunaigh an Rialtas an Grúpa Monatóireachta in 
2006 chun cur i bhfeidhm Iompar 21 a mhaoirsiú. 
Bhí ionadaithe ó na Ranna Iompair,Airgeadais, An 
Taoisigh, Comhshaoil, Oidhreachta agus Rialtais 
Áitiúil, agus ón Áisinteacht Náisiúnta Um Fhorbairt 
Airgeadais ar an ngrúpa. Bhí ceithre chruinniú ag 
an ngrúpa i gcaitheamh 2009. Ag gach cruinniú, 
rinneadh athbhreithniú ar thionscadail agus ar 
chláir Iompar 21 agus ar chaiteachas. Cheadaigh 
an Grúpa Treoirlínte athbhreithnithe ar Chreat 
Breithmheasa Caipitil do Thionscadail agus Cláir 
Iompair agus Modheolaíocht Athbhreithnithe 
Iarthionscadail do Thionscadail Iompair. 

Tugadh cuireadh d’ionadaithe an Bhord Pleanála 
freastal ar Chruinniú an Ghrúpa Monatóireachta 
i nDeireadh Fómhair 2009. Rinne siad cur i 
láthair don Ghrúpa ar ghnéithe éagsúla den 
phróiseas pleanála lena n-áirítear cuspóirí an 
Achta um Bonneagar Straitéiseach, cuspóir na 
gcomhchomhairlí réamhiarratais agus an tábhacht 
a bhaineann le rannpháirtíocht phoiblí sa phróiseas 
pleanála.

Rinne an Ghníomhaireacht um Sholáthar Iarnród 
cur i láthair eile chuig an nGrúpa ar dhul chun cinn 
na tionscadal Luas agus Meitreo agus rinne Iarnród 
Éireann cur i láthair ar dhul chun cinn na tionscadal 
iarnród. 

Rinne Contract Audit Line (CAL) athbhreithniú ar 
nósanna imeachta d’éilimh deontais an Státchiste 
i ngníomhaireachtaí forfheidhmithe Iompar 21. 
Sa tuarascáil deiridh, a eisíodh don Roinn an 20 
Bealtaine, fuarthas go raibh nósanna imeachta 
airgeadais sna gníomhaireachtaí forfheidhmithe 
iompair láidir agus go bhféadfaí brath orthu chun 
dianscrúdú airgeadais neamhspleách a sheasamh. 
Rinneadh roinnt moltaí chun nósanna imeachta 
a fheabhsú maidir leis an nGníomhaireacht um 

Sholáthar Iarnróid, Oifig Iompair Bhaile Átha Cliath 
agus Rannán Aerfoirt Réigiúnacha na Roinne.

Clár Iniúchta
Lean clár iniúchta Iompar 21, a thosaigh in 2007, ar 
aghaidh i rith 2009. Cuireadh tús le agus ritheadh sé 
iniúchadh neamhspleách i rith na bliana. 

Catagóir Iniúchta Teideal an Tionscadail

Breithmheas Líne Luas A1 (Belgard go 
Iarthar na Cathrach)

Breithmheas Líne na hUaimhe Cluain 
Saileach-Dún Búinne

Breithmheas N18 An Gort-Croisín

Dul chun cinn fisiciúil 
agus airgeadais

N3 Cluain Aodha-Ceanannas

Dul chun cinn fisiciúil 
agus airgeadais

N9 Ceatharlach-Cnoc an 
Tóchair

Dul chun cinn fisiciúil 
agus airgeadais

N9 Cill Choileáin-Ceatharlach

Dheimhnigh na hiniúchóirí go raibh na 
gníomhaireachtaí forfheidhmithe ag leanúint 
ag tabhairt breithmheas ar thionscadail Iompar 
21 de réir Treoirlínte na Roinne Iompair ar Chreat 
Breithmheasa Caipitil do Thionscadail agus Cláir 
Iompair agus Treoirlínte na Roinne Airgeadais do 
Bhreithmheas agus Bainistiú Moltaí Caiteachais 
Caipitil san Earnáil Phoiblí. Rinneadh roinnt moltaí 
maidir leis an bpróiseas breithmheasa a fheabhsú. 
Fuarthas amach sna hiniúchtaí ar dhul chun cinn 
airgeadais agus fisiciúil go raibh tionscadail á gcur 
i bhfeidhm ar bhealach sásúil go ginearálta. Níor 
dearnadh ach mionmholtaí do leasuithe ar chur 
i bhfeidhm an tionscadail agus moladh socruithe 
bainistithe do thionscadail roghnaithe, agus ghlac 
na gníomhaireachtaí forfheidhmithe leo, den chuid 
is mó. 

Baineann na hiniúchtaí a rinneadh in 2009 le 
tionscadail a bhfuil costas caipitil measta de 
€1.1931 billiún in iomlán acu. 

Creat Breithmheasa Coiteann
Chuir an Roinn Iompair tús le hathbhreithniú 
ar a gCreat Breithmheasa Coiteann in 2008. 
Fostaíodh Sainchomhairleoirí Eacnamíochta 
Goodbody chun cabhrú leis an athbhreithniú seo. 
Bhí aird ag an athbhreithniú ar an taithí a bhí ag 
gníomhaireachtaí forfheidhmithe agus iad ag úsáid 
na dTreoirlínte don chéad uair agus ar na moltaí 
a d’eascair ó iniúchtaí breithmheasa éagsúla 
mar a léirítear thuas. Rinneadh athruithe ar na 
Treoirlínte chomh maith chun aird a thabhairt ar na 
himpleachtaí a bhaineann le hastaíochtaí taistil do 
bhreithmheas tionscadail. Scaipeadh na Treoirlínte 
athbhreithnithe chuig gníomhaireachtaí lena gcur 
i bhfeidhm i mí Lúnasa 2009 agus tá siad in airde 
ar láithréan gréasáin Iompar 21 agus láithreán 
gréasáin na Roinne Iompair. 

Treoirlínte Athbhreithnithe Iarthionscadail 
In 2008 chomh maith, chuir an Roinn Iompair, 
le cabhair ó Sainchomhairleoirí Eacnamíochta 
Goodbody, tús le hobair ar Threoir dréachta do 
ghníomhaireachtaí forfheidhmithe iompair ar 
conas athbhreithnithe iarthionscadail a reáchtáil. 
Leagann Modheolaíocht Athbhreithnithe 
Iarthionscadail do Thionscadail Iompair na Roinne, 
a chloíonn go hiomlán le Treoirlínte na Roinne 
Airgeadais, amach an cúlra d’athbhreithnithe 
iarthionscadail, leagann sí amach ábhar 
beartaithe d’athbhreithnithe den chineál sin agus 
léiríonn sí na sonraí agus an t-eolas a theastaíonn 
chun athbhreithnithe den chineál sin a dhéanamh.  
Spaipeadh é sin chuig gníomhaireachtaí i mí 
Lúnasa 2009 le haghaidh tuilleadh eolais. 

Bord an Chláir
Tá Bord Chlár Iompar 21 comhdhéanta d’oifigigh 
shinsearacha sa Roinn Iompair atá freagrach as 
cur i bhfeidhm tionscadal agus clár Iompar 21 
a mhaoirsiú. Tá an Bord freagrach as, i measc 
gnéithe eile, clúdach caipitil Iompar 21. Tá an 
t-údarás aige tús áite a thabhairt do thionscadail 
laistigh den pholasaí Rialtais foriomlán agus 
maoiniú a ath-leithroinnt ó thionscadal amháin 
chuig ceann eile chun Iompar 21 a chur chun cinn 
chomh héifeachtach agus is féidir. 

Bhí cruinniú ag an mBord ar thrí ócáid déag in 
2009. Pléadh dul chun cinn an tionscadail agus 
riachtanais mhaoinithe.  

Mar gheall ar an timpeallacht eacnamaíoch 
athraithe agus deacrachtaí le hairgeadais phoiblí, 
rinne Bord an Chláir athbhreithniú ar thosaíochtaí 
straitéiseacha Iompar 21 go dtí 2015. 

Ba iad seo a leanas na tosaíochtaí straitéiseacha a 
moladh do bhóithre náisiúnta

• 	críochnú na gcúig mhórbhealach idir-uirbeach 
faoi 2010 agus 

• 	dul chun cinn Shlí an Atlantaigh.  

Ba í an tosaíocht a moladh d’iompar poiblí ná 
soláthar acmhainneacht bhreise ar an líonra 
iompair poiblí 

• 	 trí sheachadadh an Mheitreo Thuaidh agus an 
Clár DART Faoi Thalamh (lena n-áirítear leictriú, 
comharthaíocht agus infheistíocht rothstoic)

• 	trí infheistíocht sa líonra bus, faoi réir ag toradh 
an athbhreithnithe costas agus éifeactachta 
agus infhaighteacht mhaoiniú dualgais na 
seirbhíse poiblí. 

Aithníodh pleanáil leanúnach ar na tionscadail 
iompair mhóra eile in Iompar 21 mar thosaíocht le 
go mbeidh tionscadail ullamh chun bogadh chuig 
an gcéim forfheidhmithe chomh luath agus a 
bhíonn maoiniú ar fáil.  

Tá tosaíochtaí infheistíochta iompair an Rialtais 
leagtha amach sa Chlár Athnuaite don Rialtas.

Athbhreithniú ar Shocruithe 
Monatóireachta d’Iompar 21
Rinneadh athbhreithniú ar na socruithe atá i 
bhfeidhm faoi láthair do chlár infheistíochta Iompar 
21 in 2009. Mar thoradh ar an athbhreithniú sin.

• 	Go gcasfadh Grúpa Monatóireachta Iompar 21 
le chéile faoi dhó sa bhliain

• 	Go gcasfadh Bord Chláir Iompar 21 le chéile 
seacht n-uaire in 2010

• 	Fócas chlár iniúchta Iompar 21 ar 
spotseiceálacha airgeadais ar éilimh deontais 
chaipitil a athrú ó ghníomhaireachtaí 
forfheidhmithe Iompar 21.

Iompar 21

Tuarascáil Bhliantúil ar Dhul Chun Cinn 2009

Monatóireacht & Measúnú



Faisnéis & 
Cumarsáidd

Tá an Roinn Iompair tiomanta d’eolas atá cothrom 
le dáta agus cruinn maidir le tionscadail agus cláir 
Iompar 21 a sholáthar don phobal i gcoitinne agus 
do pháirtithe leasmhara. 

Iompar 21

Tuarascáil Bhliantúil ar Dhul Chun Cinn 2009

Faisnéis & Cumarsáid

Straitéis Cumarsáide
In 2009 lean an Roinn Iompair ag cur straitéis 
cumarsáide Iompar 21 i bhfeidhm, agus é mar 
phríomhaidhm cur le feasacht phoiblí agus le 
tuiscint ar Iompar 21. Leagadh béim in 2009 ar 
láithreán gréasáin Iompar 21 a fheabhsú mar 
uirlis chumarsáide agus cur le comhoibriú agus 
cumarsáid idir na gníomhaireachtaí forfheidhmithe. 

Foghrúpa Cumarsáide
Lean an foghrúpa ag maoirsiú chur i bhfeidhm 
straitéis cumarsáide Iompar 21, á ailíniú le straitéisí 
na bpríomhghníomhaireachtaí forfheidhmithe. 
Bhí cruinniú ag an nGrúpa 11 uair i rith na bliana. 
Sholáthraigh an Grúpa, atá faoi chathaoirleacht 
na Roinne Iompair agus atá ionadaíoch ar na 
gníomhaireachtaí iompair, Oifig Cumarsáide 
an NDP agus Comhairle Cathrach Bhaile Átha 
Cliath, fóram chun acmhainní a roinnt agus léiriú 
comhtháite ar Iompar 21 a bhaint amach don 
phobal i gcoitinne agus páirtithe leasmhara. 

Foilseacháin Iompar 21
I mí an Mhárta, foilsíodh an tríú Tuarascáil Dhul 
Chun Cinn Bhliantúil de chuid Iompar 21. Dáileadh 
ar pháirtithe leasmhara í agus cuireadh isteach i 
Leabharlann an Oireachtais agus suas ar láithreán 
gréasáin Iompar 21 í. 

Foilsíodh 21 nuachlitir Iompar 21 i mí Iúil agus mí na 
Nollag. Sholáthraigh siad sin eolas suas chun dáta 
ar thionscadail atá críochnaithe agus obair atá fós 
ag dul ar aghaidh. Dáileadh na nuachtlitreacha 
ar pháirtithe leasmhara agus cuireadh in airde ar 
láithreán gréasáin Iompar 21 iad. 

Foilsíodh eolas airgeadais agus eacnamaíoch ar 
roinnt tionscadal ar láithreán gréasáin Iompar 21 i 
rith 2009.

Láithreán Gréasáin Iompar 21
Soláthraíonn an láithreán gréasáin eolas cothrom 
le dáta go rialta ar thionscadail Iompar 21 chomh 
maith le hábhar preasa iomchuí agus eolas 
cartlainne, lena n-áirítear freagraí ar Cheisteanna 
Parlaiminte agus óráidí a bhaineann le Iompar 21. 

In 2009, bhí os cionn 118,000 cuairt agus beagnach 
78,800 cuairt uathúil ar láithreán gréasáin Iompar 
21.   



Ionchais do 2010d

Iompar 21

Tuarascáil Bhliantúil ar Dhul Chun Cinn 2009

Ionchais do 2010

Leithdháiltí do 2010
B’ionann an soláthar caiteachais iomlán do 2010 
agus beagnach €2 billiún:

Earnáil m Soláthar an 
Státchiste

PPP Measta Soláthar 
Chaiteachas 

Measta 
Iomlán

€m €m €m

Bóithre 
Náisiúnta

1,114 209 1,323

Iompar Poiblí 615 - 615

Aerfoirt 
Réigiúnacha

4 - 4

Iomlán 1,733 209 1,942

Bóithre
Osclaíodh tuairim is 75% den mhótarbhealach 
idiruirbeach (MIU) agus den ghréasán débhealaigh 
do thrácht faoi dheireadh 2009. Tá obair ag 
leanúint ar aghaidh ar na trí MIU atá fágtha, agus 
tá siad ar fad ag teacht leis an sprioc go mbeidh 
siad críochnaithe faoi dheireadh 2010. 

Chomh maith leis sin, leanfar leis an obair ar an 
gcuid thiar de Shlí an Atlantaigh ó Ghort go dtí 
Croisín agus ar Sheachbhóthar Oileán Chiarraí 
N21 i rith na bliana. Táthar ag súil go mbeidh na 
tionscadail seo críochnaithe in 2011.

Meastar go mbeidh naoi dtionscadal ar fad 
críochnaithe in 2010. Is iad sin:

Bealach Tionscadal Meastachán 
maidir le cén uair 
a chríochnófar é

M/N3 Cluain Aodha 
– Ó Thuaidh ó 
Cheanannas

Q2 / 2010

M7  Baile an 
Chaisleáin – An 

tAonach

Q4 / 2010

M7 An tAonach – 
Luimneach

Q2 / 2010

N7 Tollán Luimnigh Q3 / 2010

M7/M8 Port Laoise – An 
Chúlchoill/Baile an 

Chaisleáin

Q2 / 2010

M9 Ceatharlach – 
Cnoc an Tóchair

Q4 / 2010

M9 Cnoc an Tóchair – 
Port Láirge

Q1 / 2010*

M50 Uasghrádú Céim 2 Q4 / 2010

M1 & M4 Limistéir sheirbhíse 
mótarbhealaigh 

(Cuid 1)

Q4 / 2010

*Osclaíodh an tionscadal seo go hoifigiúil an 22 Márta 2010.

Tá an NRA ag ullmhú bhabhta nua tionscadal 
arna seachadadh ag comhpháirtíocht phoiblí 
phríobháideach, go príomha ar Shlí an Atlantaigh 
agus ar bhealach an N11. Cuirfear na tionscadail 
seo chun cinn trí phleanáil agus nósanna imeachta 
conartha i rith 2010, agus táthar ag súil go gcuirfear 
tús leis an tógáil in 2011.

Iompar Poiblí - Iarnród
Beidh oscailt Chéim 1 de Shlí Iarnróid an Iarthair 
ar 29 Márta 2010 mar cheann de bhuaic phointí 
d’Iarnród Éireann i  2010. Críochnófar Líne iarnróid 
na hUaimhe Céim 1 faoi dheireadh na bliana. 
Cuirfidh Iarnród Éireann isteach iarratas ordaithe 

um iarnród don DART faoi Thalamh chuig an 
mBord Pleanála agus cuirfidh sé tús leis an 
bpróiseas tairisceana PPP. Leanfar ar aghaidh le 
cur i bhfeidhm an Chláir Sábháilteachta Iarnróid.

Leanfar leis an obair chomh maith ar Thionscadal 
Athchomharthaíochta Iarnróid Lár Chathair 
Bhaile Átha Cliath, agus táthar ag súil go mbeidh 
sé críochnaithe roimh 2012. 

Iompar Poiblí – Luas agus Meitreo
Táthar ag súil go mbeidh Líne Luas Choill na Silíní 
críochnaithe sa dara leath de 2010. Leanfar 
leis an obair ar Líne Luas Iarthar na Cathrach, 
spriocdháta tógála aige lena chríochnú go luath 
in 2011. 

Leanfaidh an RPA ag cur an phróisis fála PPP 
chun cinn don Mheitreo Thuaidh. Má bhíonn 
ordú um iarnróid infhorghníomhaithe in áit don 
dara leath de 2010, samhlaítear go gcuirfear 
tús le hoibreacha cumasaithe (athlonnú fóntas 
agus séadchomharthaí a bhaint anuas ar bhonn 
sealadach go príomha) go luath in 2011.

Leanfar ar aghaidh leis an obair phleanála don 
Mheitreo Thiar agus don Líne Luas Acomhal 
Trasna Lár na Cathrach chun na Life. Tá sé 
beartaithe ag an RPA iarratais ar ordú um iarnród 
a dhéanamh chuig an mBord Pleanála maidir leis 
an dá thionscadal seo i rith 2010. 

Maidir le Líne Luas Leamhcáin, cinneadh go 
ndéanfar an líne a sheachadadh i dhá chéim 
agus leanfar leis an gcomhchomhairle bhreise leis 
an bpobal agus leis na príomhgheallsealbhóirí. 

Cuireadh obair phleanála do Líne Luas Bhré chun 
cinn bunaithe ar an rogha bealaigh is fearr a bhí 
roghnaithe cheana féin. 

Aerfoirt Réigiúnacha
Leanfar le leathnú amach na dtionscadal ag 
na haerfoirt réigiúnacha in 2010. Áiríodh ar na 
tionscadail sin tógáil limistéir shábháilteachta 
dheireadh an rúidbhealaigh agus nó uasghrádú 
rúidbhealaigh, agus bearta sábháilteachta agus 
slándála mar saoráidí múchta dóiteán agus 
rialuithe níos fearr ar rochtain thaobh an aeir.

 Dul chun cinn ar Iompar 21 
2006-2009d

Tá dul chun cinn thar chuimse déanta chun 
Iompar 21 a sholáthar ó 2006 i leith. Tá uasghrádú 
suntasach déanta ar ghréasán bóithre náisiúnta na 
hÉireann agus is cinnte go bfhuil tairbhe bainte ag 
lucht taistil agus cos mhuintir na tíre as na príomh 
thionscnaimh iompair poiblí agus iad ag iomrascáil 
le gnath chúrsaí an tsaoil.

Iompar 21

Tuarascáil Bhliantúil ar Dhul Chun Cinn 2009

 Dul chun cinn ar Iompar 21 2006-2009

Iompar Poiblí
Tá dul chun cinn suntasach déanta ar thionscadail 
agus cláir iompair phoiblí ó 2006. Tá roinnt líne 
iarnróid nua agus feabhsaithe curtha i gcrích, tá 
rothstoic ar na bealaí idirchathracha móra ar fad 
athnuaite, tá tús curtha le tógáil ar thrí shíneadh 
Luas agus tá ceann amháin acu críochnaithe, 
tá curtha le hacmhainneacht ar an dá líne Luas 
atá ann cheana, agus tá flíteanna busanna do 
Bhus Átha Cliath agus Bus Éireann nuachóirithe 
go suntasach. Táthar ag leanúint leis an dul chun 
cinn ar roinnt clár iompair poiblí lena n-áirítear 
sábháilteacht iarnróid, bainistíocht tráchta, 
tosaíocht bhus agus inrochtaineacht. Tá cur síos 
déanta ar na forbairtí suntasacha don tréimhse 
2006-2009 thíos.

Iarnród Trom
D’oscail Stáisiún Iarnróid Cheantar na nDugaí i mí 
an Mhárta 2007, 2 bhliain roimh thráthchlár táscach 
Iompar 21, ag cumasú soláthar 12 seirbhís aisfhillte 
chuig Cluain Saileach gach lá i rith na seachtaine. 

Críochnaíodh tionscadal uasghrádaithe an DART, 
a cheadaíonn traenacha 8 gcarr ar fud líonra 
iarnróid bruachbhailteach Bhaile Átha Cliath.

Tháinig carráiste iarnróid gluaisteora Intercity i 
mbun seirbhíse ar bhealach Bhaile Átha Cliath 
– Corcaigh. D’éascaigh sé sin tús na seirbhísí 
aghaidh-cloig, gach uair an chloig ar an 
mbealach.

Tháinig 177 carr nua iarnróid InterCity i mbun 
seirbhíse ar na bealaí seo a leanas; Sligeach, 
Cathair na Mart, Gaillimh, Luimneach, Ciarraí, Port 
Láirge, Guaire, Port Laoise, Baile Átha Luain agus 
Ceatharlach.  D’ardaigh na seirbhísí ar bhealach 
iarnróid Sligeach – Bhaile Átha Cliath ó trí cinn 
in aghaidh an lae in 2005 go dtí ocht gcinn in 
aghaidh an lae in 2007. Seachadfar na carranna 

iarnróid agus rachfaidh siad i mbun seirbhíse 
faoi 2012 agus beidh siad i bhfeidhm ar bhealaí 
comaitéara Seachtracha Bhaile Átha Cliath.

Críochnaíodh obair ar Iarnród Comaitéara Chorcaí 
– An Gleanntán go Mainistir na Corann in 2009 
le fiche-haon traein ag taisteal go laethúil idir 
Corcaigh agus Mainistir na Corann, agus seirbhísí 
ag rith gach tríocha nóiméad ag buaicamanna ó 
Luan go hAoine. 

D’oscail Céim 1 de Shlí Iarnróid an Iarthair ó Inis 
go Clár Chlainne Mhuiris i mí an Mhárta 2010 
a cheadaíonn soláthar na seirbhísí iarnróid idir 
Gaillimh agus Luimneach.  Tá stáisiúin nua tógtha i 
nDroichead Abhann Ó gCearnaigh, an Gort, Ard 
Raithin agus Creachmhaoil.  Osclófar stáisiún nua in 
Órán Mór ag tráth níos déanaí.

Críochnaíodh Tionscadal Iarnróid Chill Dara ag 
deireadh 2009 agus mar chuid den tionscadal 
sin b’éigean cuid den ráille ar an líne iarnróid 
Heuston – Cill Dara idir Gort na Silíní agus Collchoill 
a mhéadú faoi cheathair mar aon le hobair eile 
ar nós comharthaíocht agus forbairt stáisiúin. Is 
éard atá i gceist leis an líne iarnróid a mhéadú faoi 
cheathair ná go mbéifear in ann seirbhísí achar 
fada agus seirbhísí comaitéara a dheighilt agus 
feabhsófar luas agus acmhainneacht seirbhísí 
comaitéara, réigiúnacha agus idirchathracha 
dá bharr. Tá ceithre stáisiún nua tógtha ar an líne 
iarnróid: Collchoill & Cill Droichid, Baile Adaim, An 
Pháirc Thiar/Gort na Silíní agus Cluain Dolcáin/
Cnoc an Fhuaráin. 

Tá Céim 1 de Líne Iarnróid na hUaimhe, ó Chluain 
Saileach go dtí An Bealach i mbun tógála faoi 
láthair. Is líne iarnróid ráille dúbáilte é agus tá sé  
7.5 ciliméadar ar fad. Tá sé leagtha amach sa 
chlár oibre  go mbeidh an líne oscailte sa dara 
leath de 2010.Tá trí stáisiún á dtógáil  ar an líne ag 
Páirc Heans, Dún Bóinne agus An Bealach. Beidh 

carrchlós le 1,200 spás ag Stáisiún An Bealach, 
ag an acomhal leis an Mótarbhealach M3, agus 
beidh sé ar an áis pháirceála agus taistil is mó sa 
tír. 

Tá an Clár Sábháilteachta Iarnróid á chur i 
bhfeidhm thar trí thréimhse chúig bliana. Bhí 
an Chéad Clár Sábháilteachta Iarnróid ag 
feidhmiú ó 1999-2003 agus caitheadh €661 
milliún i rith na tréimhse, an chuid is mó de ar 
infheistíocht  ghréasáin sábháilteachta. Bhí an 
Dara Clár Sábháilteachta Iarnróid i bhfeidhm ó 
2004-2008 agus caitheadh €510 milliún i rith an 
achar ama sin le béim níos mó curtha ar chóras 
bainistíochta sábháilteachta in Iarnród Éireann. 
Thosnaigh an Tríú Clár i 2009 agus beidh sé i 
bhfeidhm go dtí 2013. Tá sé ar intinn aige  go 
gcaithfear €513 milliún thar 5 bliana, le os cionn 
€443 milliún de sin le chaitheamh ar infheistíocht 
infrastruchtúir agus beagnach €70 milliún dírithe 
ar fheabhas leanúnach na gcóras bainistíochta 
sábháilteachta. 

Is líne iarnróid nua é an DART faoin talamh a 
bheidh ag dul trí lár chathair Bhaile Átha Cliath, 
i dtollán den chuid is mó, chun Líne Iarnróid an 
Tuaiscirt atá ann cheana a nascadh le Stáisiún 
Mhic Uistín. Tá obair ag dul ar aghaidh  ar 
dhearadh, imscrúdú geoiteicniúil agus ar staidéar 
tionchair comhshaoil a ullmhú lena n-áirítear 
tuarascáil seandálaíochta mhionsonraithe. Tá súil 
ag Iarnród Éireann iarratas ar ordú um iarnród 
a chur faoi bhráid an Bhord Pleanála i 2010 i 
leith an tionscadail, atá á gcur chun cinn mar 
Chomhpháirtíocht Phríobháideach Phoiblí.

Iarnród Éadrom
Tháinig ardú 40% ar acmhainneacht líne 
Luas Thamhlachta go Stáisiún Uí Chonghaile 
nuair a tugadh an clár chun na tramanna 
ar an mbealach a shíneadh ó tríocha go dtí 

ceathracha méadar chun críche. Cuireadh ocht 
tram nua ar fáil do na línte Luas Dearga agus 
Uaine atá ann cheana in 2009 agus d’éascaigh 
siad méadú ar acmhainneacht go háirithe i rith 
buaicthréimhsí.

Críochnaíodh Líne Luas Cheantar na nDugaí agus 
osclaíodh an líne go hoifigiúil i mí na Nollag 2009. 
Síneann an ráille 1.5 ciliméadar líne Thamhlachta 
go Stáisiún Uí Chonghaile (Líne Dearg) ó Stáisiún 
Uí Chonghaile, trí Cheantar na nDugaí go Láthair 
O2 agus meastar go n-iompróidh sé 1.8 milliún 
paisinéir in aghaidh na bliana.  

Cuireadh tús le tógáil ar Líne Luas Choill na Silíní 
i 2007. Is síneadh 7.5 ciliméadar é seo ar an Líne 
Uaine agus a bheidh ag dul ó Áth an Ghainimh 
go dtí Coill na Silíní. Táthar ag súil go mbeidh an 
tionscadal curtha chun críche i 2010.

Cuireadh tús le tógáil ar Líne Luas Iarthar na 
Cathrach i mí Eanáir 2009 agus tá ag éirí go 
maith leis. Táthar ag súil go mbeidh an tionscadal 
críochnaithe go luath in 2011.

Ó ghrúpa de cheithre chuibhreannas 
réamhcháilithe, chuir an Gníomhaireacht 
um Sholáthar Iarnróid dhá chuibhreannas ar 
ghearrliosta, Celtic Metro Group agus Metro 
Express, chun leanúint ar aghaidh chuig an gcéim 
dheireanach den phróiseas soláthair PPP don 
Mheitreo Thuaidh. Rachaidh an chéim dheireadh 
soláthair ar aghaidh i ndiaidh don Bhord Pleanála 
Ordú um Iarnród a dhéanamh. Cuireadh tús le 
héisteacht ó bhéal an iarratais d’ordú um iarnród 
an 1 Aibreán 2009 agus tabharfar chun críche í i 
mí an Mhárta 2010.



36
Iompar 21

Tuarascáil Bhliantúil ar Dhul Chun Cinn 2009

 Dul chun cinn ar Iompar 21 2006-2009

Busanna

Bus Átha Cliath

In 2006 d’fhógair an tAire maoiniú Státchiste le 
go bhféadfadh Bus Átha Cliath 100 bus breise 
a cheannach. Tá na busanna sin ar fad i mbun 
seirbhíse anois. In 2007, ceadaíodh maoiniú 
breise mar ranníocaíocht i dtreo chostas na 
100 bus athsholáthair do flít Bhus Átha Cliath, 
agus is busanna trí-acastóir iad 50 díobh sin a 
sholáthraíonn cumas iompartha paisinéirí níos 
airde. Chuaigh na 100 bus sin i mbun seirbhíse sa 
dara leath de 2007 agus go luath in 2008. In 2008 
ceadaíodh maoiniú mar ranníocaíocht i dtreo 
100 bus athsoláthair breise. Chuaigh roinnt de na 
busanna sin i mbun seirbhíse go déanach in 2008 
agus chuaigh an chuid eile i mbun seirbhíse sa 
chéad leath de 2009.

I mí an Mhárta 2008 cuireadh maoiniú ar fáil 
do Bhus Átha Cliath chun freastal ar chostas 
thionscadal Chóras Uathoibríoch Aimsithe Feithicle 
(AVLS), chomh maith le caiteachas ar chóras raidió 
nua, córas tosaíochta soilse tráchta (TLP) agus cuid 
phíolótach an chórais fógartha ‘céad stop eile’ ar 
150 bus. Tá Bus Átha Cliath ag leanúint ar aghaidh 
faoi láthair le tabhairt isteach AVLS ar bhusanna ar 
bhonn iosta ar iosta. Meastar go mbeidh AVLC ag 
feidhmiú go hiomlán faoi dheireadh 2010.

I mí Eanáir 2009 chuaigh an chéad bus leictreach 
hibride riamh de chuid Bus Átha Cliath i mbun 
seirbhíse ar feadh tréimhse trialach trí bliana. 

Bus Éireann

In 2006, d’fhógair an tAire Iompair maoiniú le go 
bhféadfadh Bus Éireann 160 bus nua a cheannach 
(90 bus athsholáthair agus 70 bus breise) chun 
seirbhísí neamhthráchtála atá ann cheana a 
fheabhsú agus chun seirbhísí breise cathrach agus 
comaitéara a sholáthar ar fud na tíre. In 2008, 
ceadaíodh maoiniú chun 79 bus athsholáthair 

breise a cheannach, ag tabhairt líon iomlán na 
mbusanna nua go dtí 239. Tá an 239 bus nua sin 
ar fad i mbun seirbhíse anois. Cabhraíonn tabhairt 
isteach na mbusanna nua sin leis na seirbhísí a bhí 
ann cheana a leathnú agus bealaí nua a thabhairt 
isteach. 

Áirítear ar na busanna nua a tugadh isteach i bhflít 
Bhus Éireann faoi Iompar 21 busanna cathracha le 
hurláir ísle, cóistí comaitéara aon urlár agus cóistí 
comaitéara dhá urlár. Ciallaíonn na feabhsúcháin 
sin go bhfuil rochtain ag cathaoireachta rotha ar 
100% de flít cathrach Bhus Éireann anois.

Cláir Iompair Phoiblí

Tosaíocht Bus

Tá dul chun cinn suntasach déanta ar thabhairt 
isteach bhearta tosaíochta bus i mBaile Átha Cliath 
agus sna cathracha réigiúnacha.

Tá sé cinn déag de Chonairí Ardchaighdeáin 
Bus i limistéar Bhaile Átha Cliath anois. I rith 2008, 
bhí meánfhad ama na dturas bus i mbuaicam 
na maidine níos lú ná meánfhad ama na dturas 
cairr comhfhreagrach in 12 as 16 de na conair 
ardchaighdeáin bus (QBC), agus níos mó ná 10% 
éagsúlachtaí in 8 gcinn de na QBCanna sin. Tá 
feabhas tagtha ar fhad na dturas bus chomh maith 
– tá cúig nóiméad déag gearrtha d’fhad ama an 
turais do QBC Shoird. In 2009 tugadh isteach Conair 
Bhus Fhaiche an Choláiste sa phríomhchathair atá i 
ndiaidh fad ama na dturas bus a fheabhsú go mór 
sa chathair ag buaicamanna agus timpeallacht 
níos dearfaí a chur ar fáil do rothaithe agus do 
choisithe. 

Tá dul chun cinn déanta ar an obair ar na bealaí 
glasa i gCorcaigh, Luimneach, Gaillimh agus Port 
Láirge chomh maith. 

Inrochtaine

Tá 88% de flít Bhus Átha Cliath comhdhéanta 
de bhusanna le hurlár íseal agus ar féidir le 
cathaoireachta rotha rochtain a fháil orthu, 
tá rochtain anois ar 72% de bhealaí Bhus Átha 
Cliath agus cuireadh colbhaí inrochtaine isteach 
in thart ar 46% de stadanna bus. Tá rochtain ag 
cathaoireacha rotha ar 100% de flít cathrach 
Bhus Éireann anois.  

Seachas feabhsúchain inrochtaine ar Bhus 
Átha Cliath agus ar Bhus Éireann sa tréimhse 
sin, rinneadh roinnt de na stáisiúin iarnróid ar 
phríomhlínte na Gaillimhe agus Chorcaí agus 
líonraí bruachbhailteacha Bhaile Átha Cliath 
a uasghrádú le saoráidí inrochtaine nua-
aimseartha. Tá feabhas tagtha chomh maith 
ar chaighdeáin inrochtaine i go leor stáisiún de 
chuid Bus Éireann. 

Bóithre Náisiúnta
Bhí an líonra ollmhór idir-uirbeach, a sholáthraíonn 
bóthar ar chaighdeán mótarbhealaigh ó Bhaile 
Átha Cliath go Corcaigh, Luimneach, Gaillimh, 
Port Láirge agus an Teorainn 75% i gcrích faoi 
dheireadh 2009.

Críochnaíodh an chéad mótarbhelach, an 
M1 ó Bhaile Átha Cliath go dtí an Teorainn le 
Tuaisceart Éireann, in 2007. Críochnaíodh an dara 
ceann, an M6 ó Bhaile Átha Cliath go Gaillimh, 
i mí na Nollag 2009. Tá na trí cinn atá fágtha, 
Baile Átha Cliath go Luimneach, Corcaigh agus 
Port Láirge, ag teacht leis an sprioc go mbeidh 
siad críochnaithe faoi dheireadh 2010. Léiríonn 
an tábla thíos an dul chun cinn a rinneadh faoi 
dheireadh 2009 do gach Bealach Ollmhór Idir-
Uirbeach. 

Bealach Fad an 
Bhealaigh	

(kms)

Oscailte do 
thrácht	

(kms)

% 
Críochnaithe

M/N1 Baile 
Átha Cliath 
go T.É. 

91 91 100%

M/N4 & M/
N6 Baile 
Átha Cliath 
go Gaillimh

194 194 100%

M/N7 
Baile Átha 
Cliath go 
Luimneach

197 87 44%

M/N 7 & M8 
Baile Átha 
Cliath go 
Corcaigh

142 128 90%

M/N7 & M9 
Baile Átha 
Cliath go 
Port Láirge

116 46.5 40%

Iomlán 740 546.5 75%

Rinneadh obair shuntasach ar uasghrádú an 
mhótarbhealaigh M50 i mBaile Átha Cliath. 
Críochnaíodh céim 1 agus céim 3 den tionscadal 
in 2008 lena n-áirítear oscailt an mhór-acomhal 
uasghrádaithe ag acomhail N4 agus N7 (An Bhó 
Dhearg). I mí Lúnasa na bliana sin, baineadh 
amach na dolabhothanna ag dola-dhroichead 
an Naisc Thiar agus tugadh isteach córas dolaí 
gan bhacainní go rathúil. Leanann an obair ar 
aghaidh ar chéim 2 a chuimsíonn leathnú 24 
ciliméadar ón gcuid ó dheas de mhór-acomhal 
Thurnapain M1/M50 chuig mór-acomhal N3 agus 
ó dheas de mhór-acomhal Bhaile an Mhóta 
chuig mór-acomhal Áth an Ghainimh lena 
n-áirítear uasghrádú na mór-acomhal feadh na 
codanna sin.  Beidh sé sin i gcrích faoi dheireadh 
2010. Ag an bpointe sin, beidh méadú 50% ar 
acmhainneacht an M50.

Iompar 21

Tuarascáil Bhliantúil ar Dhul Chun Cinn 2009

 Dul chun cinn ar Iompar 21 2006-2009

Tá 40 scéim bóithre aonair curtha i gcrích ó 
2006. Áirítear orthu sin scéimeanna aonair ar 
an líonra Ollmhór Idir-Uirbeach chomh maith le 
príomhthionscadail eile ar nós Mótarbhealach 
an M3, Tollán Phort Bhaile Átha Cliath, roinnt 
seachbhóithre baile agus codanna de Shlí an 
Atlantaigh. Tá obair ag dul ar aghaidh ar 10 scéim 
eile.

Scéimeanna Bóithre Críochnaithe

Bealach Tionscadal

  2006

N2  Seachbhóthar Bhaile Mhuineacháin

N2  Seachbhóthar Chill Dhéagláin

N4  Bóthar Faoisimh Mheathas Troim

N7  Leathnú Bhóthar an Náis

N8  Ráth Chormaic-Mainistir Fhear Maí (PPP)

N8/N73  Bóthar Faoisimh Bhaile Mhistéala

N15  Seachbhóthar Bhéal Átha Seanaidh – 
Bun Dobhráin

N21  Oileán Chiarraí-Mainistir na Féile

N25  Baile an Phoill

N25/N27  Mór-acomhal bhóthar Chionn tSáile 

N30  Ailíniú Inis Córthaidh-Cluain an Róistigh

M50  Tolláin Phort Bhaile Átha Cliath

N52  Seachbhóthar Thoir an Mhuilinn Chearr

N55  Seachbhóthar an Chabháin 

Bealach Tionscadal

2007

N1 Dún Dealgan go dtí an Teorainn

N2 Seachbhóthar Bhaile na Lorgan 

N4 Dromad go Rúscaigh

N5 Seachbhóthar Bhaile Chathail 

N6 Bealach an Tirialaigh go Cill Bheagáin

N11 Seachbhóthar an Inbhir Mhóir go Guaire

N11 Feabhsúchain ar Acomhal Áth na Sceire

N18 Seachbhóthar na hInse

N52 An Muileann gCearr go Belvedere

N56 Barr an Chnoic go Eileastran Céim 2

N77 Leathnú ar Chuarbhóthar Chill Chainnigh 

Bealach Tionscadal

2008

M6 Cill Bheagáin go Baile Átha Luain

M8 Caiseal go Baile Mhistéala

M8 An Chúl Choill go Caiseal

M9 Seachbhóthar Cheatharlach

N11 Cill Pheadair go Acomhal Deilgne

M50 Uasghrádú Céim 1

M50 Uasghrádú Céim 3

Bealach Tionscadal

2009

N4 Acomhal Léim an Bhradáin/M50 

M6 Gaillimh go Béal Átha na Sluaighe

N6 Baile Átha Luain go Béal Átha na Sluaighe

M8 Mainistir Fhear Maí go Baile Mhistéala  

M9 Cill Chuilinn go Ceatharlach

N25 Seachbhóthar Chathair Phort Láirge 

N51 Bóthar Faoisimh Inmheánach na hUaimhe 

N52 Seachbhóthar Thulach Mhór 

Scéimeanna Faoi Thógáil

Bealach Tionscadal

      Obair ag leanúint ar aghaidh

M/N3 Cluain Aodha go Tuaisceart 
Cheanannais

N7 Tollán Luimnigh

M7 An tAonach go Luimneach

M7 Baile an Chaisleáin go An tAonach

M7/M8 Port Laoise go An Chúlchoill/ to Cullahill/
Baile an Chaisleáin

M9 Port Láirge go Cnoc an Tóchair

M9 Ceatharlach go Cnoc an Tóchair

N18 Croisín go An Gort

M50 Uasghrádú Céim 2

N21 Seachbhóthar Oileán Chiarraí 

Táthar ag súil go gcríochnófar N18 An Gort go dtí An Croisín agus 
Seachbhóthar Oileán Chiarraí in 2011. Beidh na tionscadail eile ar fad atá i 
mbun tógála faoi láthair i gcrích in 2010.

Aerfoirt Réigiúnacha
Cheadaigh an Rialtas maoiniú Státchiste i mí 
Feabhra 2007 d’infheistíocht in infrastruchtúr ag 
Aerfort Iarthar na hÉireann, Cnoc Mhuire, Aerfort 
Chiarraí, Aerfort Shligigh, Aerfort Dhún na nGall, 
Aerfort Réigiúnach an Oirdheiscirt, Port Láirge 
agus Aerfort na Gaillimhe faoin Scéim Deontais 
nua do Chaiteachas Caipitiúil. Bhí an infheistíocht 
ceapaithe maoiniú a dhéanamh ar thionscadail 
slándála/sábháilteachta agus tionscadail 
forbarthacha ag na haerfoirt sin. Go dtí seo tá 
infheistíocht déanta i limistéir shábháilteachta 
dheireadh an rúidbhealaigh agus / nó 
uasghrádú agus nó uasghrádú rúidbhealaigh; 
saoráidí múchta dóiteán agus rialuithe níos 
fearr ar rochtain thaobh an aeir. Déanann 
an clár maoiniú chomh maith ar thionscadal 
sábháilteachta rúidbhealaigh ag Aerfort Chathair 
Dhoire faoin socrú cómhaoinithe 

a comhaontaíodh idir Rialtas na hÉireann agus 
Rialtas na Ríochta Aontaithe. 

Ar an 16 Deireadh Fómhair d’oscail an tAire 
Dempsey críochfort nua ag Aerfort Iarthar na 
hÉireann, Cnoc Mhuire. Caitheadh maoiniú 
Iompar 21 ar leathnú an chríochfoirt go príomha, 
ar Chóras Tuirlingthe Ionstraime agus ar fhál 
imlíneach agus bóthar. 


